
Formáli 
Staða sambandsins er sterk og sambandið komið 

vel á veg í þróun þrátt fyrir ungan aldur. Ástæða 

þess er að hluta til margra ára undirbúningur að 

stofnun sambandsins og vegna mikillar virkni lykil 

stjórnarmanna í sínum störfum, sem þau hafa sinnt 

af prýði. Mikilvægt er þó að sætta sig ekki við nú-

verandi ástand og halda þróuninni sífellt áfram. 

Markmið skýrslu stjórnar er að gefa grófa yfirsýn 

yfir verkefni BFSÍ á árinu, yfir starfið í heild sinni og 

upplýsingar um tölfræði íþróttarinnar. Skýrsla 

stjórnar ætti því að geta gefið þeim sem hana lesa 

góða samantekt á stöðu BFSÍ. 

Til þess að skýrsla stjórnar sé ekki of löng í lestri er 

stiklað á mjög stóru. Reynt að fara ekki of djúpt í 

umfjöllun hvers liðs þar sem mögulegt er fyrir les-

endur að leita sér nánari upplýsinga t.d. í fréttum á 

bogfimi.is og archery.is. Þar hefur starfsfólk BFSÍ 

verið iðið við að birta ítarlegar fréttir um flest verk-

efni ársins. BFSÍ er sífellt að vinna að því að bæta 

upplýsinga miðlun um starfið og lögð er mikil á-

hersla á slíka þróun. 

Mjög ánægjulegt var að sjá að frammistaða BFSÍ í 

keppni á alþjóðlegum vettvangi á árinu var mjög 

sterk og aldrei verið fleiri keppendur í úrslitum 

landsliðsverkefna. 

Áhrif kórónuveirufaraldursins á árinu voru mun 

minni en síðustu tvö ár. Faraldurinn hefur haft tölu-

verð áhrif á innlent og erlent starf BFSÍ á síðustu 

árum, en áhrif faraldursins árið 2022 voru rýrnuðu 

mikið seinni part ársins. 

Umfang fjármála sambandsins hefur tvöfaldast á 

hverju ári frá stofnun sambandsins, sem er hraður 

og ótrúlegur vöxtur á stuttum tíma. Gert er ráð fyrir 

töluverðum vexti til viðbótar ef haldið er áfram 

sömu stefnu. 

Mannauður er ein mikilvægasta auðlind BFSÍ. Fjár-

festing í mannauð með ráðningu starfsmanna, 

menntun og þjálfun þeirra er því eitt mikilvægasta 

verkefni sambandsins, sem mun stuðla að stöðugri 

uppbyggingu og þróun á öllu öðru starfi sam-

bandsins og íþróttarinnar. Starfsfólk BFSÍ sinnir 

flestum verkum BFSÍ og er það mikill léttir á sjálf-

boðaliðum í íþróttinni. 

BFSÍ, starfsfólk og stjórnarmenn hafa hlotið hrós 

frá mörgum aðilum á árinu um að standa sig með 

prýði gagnvart sínum skyldum og störfum. Mark-

mið BFSÍ er að halda áfram því striki og vera sér-

samband til fyrirmyndar í alla staði bæði hérlendis 

sem og erlendis. En að mörgu þarf að hlúa til að 

tryggja áframhaldandi vöxt og þróun BFSÍ. 

Við viljum þakka aðildarfélögum BFSÍ, þjálfurum, 

iðkendum, keppendum, dómurum og sjálfboða-

liðum fyrir uppskeru ríkt bogfimi ár og þann vöxt 

sem orðið hefur í íþróttinni. Einnig viljum við þakka 

ÍSÍ, World Archery og starfsmönnum þeirra fyrir 

mikla og mikilvæga aðstoð á líðandi ári.  

Með von um áframhaldandi samstarf, vöxt, þróun 

og útbreiðslu bogfimiíþrótta.  

 

 

F.h. stjórnar Bogfimisambands Íslands,  

Guðmundur Örn Guðjónsson, formaður 

  

Guðmundur Örn Guðjónsson, formaður 

Stjórnun 

Í stjórn BFSÍ sitja:  

• Guðmundur Örn Guðjónsson formaður 

• Haraldur Gústafsson varaformaður 

• Albert Ólafsson gjaldkeri 

• Oliver Ormar Ingvarsson ritari 

• Astrid Daxböck meðstjórnandi 

 

Varamenn/skoðunarmenn eru:  

• Alfreð Birgisson varamaður 1 

• Sveinn Stefánsson varamaður 2 

• Ólafur Gíslason skoðunarmaður 

• Gunnar Bragason skoðunarmaður

Ásdís Lilja Hafþórsdóttir sagði sig úr stjórn í mars af persónulegum ástæðum, henni er þakkað fyrir sín störf 

fyrir BFSÍ. Fyrsti varamaður kosinn á þingi 2021 Oliver Ormar Ingvarsson var tekinn inn í stjórn í hennar stað. 

Aðildarfélög 
Bogfimisamband Íslands (BFSÍ) er samband héraðssambanda og íþróttabandalaga. Öll félög innan þeirra er 

iðka og keppa í bogfimiíþróttum. 10 aðildarfélög í 9 íþróttahéruðum voru aðilar að BFSÍ á árinu. Sportabler var 

tekið upp sem nýtt skilakerfi fyrir íþróttahreyfinguna á árinu. Sundfélagið Grettir skilaði inn starfsskýrslu til ÍSÍ 

án bogfimideildar og því fækkar um eitt aðildarfélag og eitt íþróttahérað hjá BFSÍ á árinu. Skotíþróttafélagið 

Dreki skilaði ekki inn starfsskýrslu til ÍSÍ 2022. Þau tvö félög munu því ekki hafa fulltrúa á Bogfimiþingi 2023. 

Skotíþróttafélag Ísafjarðar skilað starfsskýrslu til ÍSÍ með 0 iðkendum í sinni bogfimideild. Þetta eru ástæður 

þess að aðeins eru skráð 8 aðildarfélög í 8 íþróttahéruðum í tölfræði ÍSÍ, 8 aðildarfélög sem eru með bogfimi-

deild og skráða iðkendur. 

Bogfimifélagið Boginn UMSK 

 

Skotíþróttafélag Ísafjarðar HSV 

Bogfimifélagið Hrói Höttur ÍBH Skotíþróttafélagið Skyttur HSK 

Íþróttafélagið Akur ÍBA Skotfélag Austurlands ÚÍA 

Íþróttafélagið Freyja ÍBR Ungmennafélagið Tindastóll UMSS 

Skotíþróttafélagið Dreki ÚÍA Ungmennafélagið Efling HSÞ 

 

  

STJÓRNUN 

Frá Bogfimiþingi Bogfimisambands Íslands mars 2021 

Stjórnarfundir 
Fjórir stjórnarfundir voru haldnir á árinu 2022 og fundargerðir þeirra er að finna á vefsíðu sambandsins.1 Fundir 

stjórnar hafa gengið vel. Lykil stjórnarmenn og starfsmenn eru mjög virkir í samskiptum og skipulagi á milli 

funda og því hafa formlegu fundirnir oftast farið í að færa til bókar þau atriði sem komu upp í vinnu á milli 

funda. Í stjórnendaþjálfun ÍSÍ og Olympic Solidarity hefur einnig verið fjallað um neikvæð áhrif óþarfa fundar-

halds á starfið, starfsmenn og stjórnarmenn.  

Stjórn BFSÍ hefur einbeitt sér að því að setja regluverk sambandsins upp á þann veg að sem sjaldnast þurfi að 

funda til að taka ákvarðanir um atriði sem er mögulegt að setja upp ferli fyrir í regluverki sambandsins. Starfs-

menn BFSÍ geta þá framkvæmt slíkt án sérstaks fundarhalds þar sem ferlið við framkvæmdina hefur þegar 

verið samþykkt af stjórninni í reglugerðum. Það sparar tíma, eykur gagnsæi, auðveldar starfsmönnum vinnuna, 

kemur í veg fyrir ósætti eða misskilning og skilar meiri afköstum. 

Reglugerðir, stefnur og skipulag BFSÍ 
Stjórn BFSÍ fer reglulega yfir reglugerðir sambandsins til að uppfæra þær í samræmi við þróun, breyttar á-

herslur, skýringa og vegna utanaðkomandi breytinga s.s. reglubreytinga heimssambandsins. Breytingar voru 

gerðar á nokkrum reglugerðum BFSÍ á árinu og verið er að vinna í því að koma öllum reglugerðum BFSÍ í laga-

legra form nær því fyrirkomulagi sem heimssambandið notar fyrir sín lög og reglugerðir. BFSÍ kvaddi Covid-19 

reglur BFSÍ eftir að öllum takmörkunum var aflétt á árinu. Mögulegt er að finna allar gildar reglugerðir sam-

bandsins ásamt hvenær þær voru síðast uppfærðar á vefsíðu sambandsins bogfimi.is. 

Unnið var að því á árinu að skapa og uppfæra nokkrar stefnur BFSÍ á árinu sem áætlað er að stjórn BFSÍ kynni 

á næstu árum. Áætlað er að leggja slíkar stefnur fyrir formannafundi eða á Bogfimiþingum í framtíðinni. Gerð 

og framkvæmd slíkra stefna er einnig liður í góðum stjórnháttum og gagnsæi fyrir sambandsaðila á starfi, 

markmiðum og verkefnum BFSÍ. Markmið BFSÍ er að vera meðal fremstu sérsambanda á Íslandi og í fremstu 

röð bogfimi landssambanda í heiminum í slíkum skipulagsmálum, en það mun taka tíma. 

Mannauður 
Mannauður er mikilvægasta auðlind BFSÍ. Fjárfesting í mannauð með ráðningu starfsmanna, menntun og 

þjálfun þeirra er því mikilvægt verkefni sem mun stuðla að uppbyggingu íþróttarinnar og sambandsins.  

Heildar starfshlutfall starfsmanna BFSÍ var aukið úr 130% í 200% í samræmi við aðgerðaáætlun afreksstarfs 

BFSÍ og heildarstefnu BFSÍ sem kynnt voru á Bogfimiþingi 2021. Fjárhagur BFSÍ þarf að geta borið slíkar við-

bætur á ábyrgan veg og hann hefur verið að batna á hverju ári eins og mögulegt er að sjá í ársreikningum BFSÍ. 

 
1 https://bogfimi.is/fundargerdir/ 

Markmið BFSÍ er að læra af reynslu annara sérsambanda og bogfimilandssambanda og að fela starfsmönnum 

að framkvæma stóran hluta vinnunnar í stað sjálfboðaliða, þar sem það er mögulegt, og fjárfesta í menntun 

og þróun þeirra. Ljóst er að íþróttahreyfingin er byggð að stærstum hluta á vinnu sjálfboðaliða og eru þeir ein 

okkar mikilvægasta auðlind. Því er mikilvægt að létta á vinnu sjálfboðaliða með góðu starfsmannahaldi BFSÍ 

svo að sjálfboðaliðar séu ólíklegri til þess að brenna út og reynsla og þekking þeirra tapist síður úr íþróttinni. 

Það ætti einnig að tryggja að rekstur BFSÍ gangi vel og áreiðanlega fyrir sig. 

Starfsmaður BFSÍ Valgerður E. Hjaltested sat fyrsta Technical Delegate (TD) námskeið sem haldið hefur verið á 

vegum World Archery Europe (WAE). WAE TD sjá um að alþjóðlegir viðburðir á vegum Evrópusambandsins fari 

fram samkvæmt réttum reglum og séu skipulagðir í samræmi við leiðbeiningar Evrópska bogfimisambandsins 

(WAE). TD‘s styðja við og hafa eftirlit með skipulagsnefnd slíkra móta (Local Organizing Committee - LOC) og 

eru tengiliður WAE við yfirdómara og dómnefndir viðburðanna. Námskeiðið var haldið í Porec Króatíu 20-24 

janúar. Þátttaka í þessu verkefni er m.a. liður í langtímamarkmiðum í aðgerðaáætlun afreksstarfs BFSÍ um 

reglubundið hald alþjóðlegra stórviðburða á Íslandi í framtíðinni s.s. NM, EM og Evrópubikarmóta. 

Innlend samskipti 
Formannafundur BFSÍ var haldinn þrettánda mars í samræmi við lög sambandsins. Til að auðvelda aðildarfé-

lögum þátttöku á fundinum og skapa ekki óþarfa kostnað var formannafundurinn haldinn sem fjarfundur. Farið 

var yfir skýrslu stjórnar 2021, ársreikning 2021, afreksstefnu BFSÍ og aðgerðaáætlun afreksstarfs BFSÍ. Fundur-

inn gekk vel fyrir sig. 

BFSÍ hefur verið í reglulegum samskiptum við aðildarfélög sín um margvísleg mál sem hafa komið upp á árinu, 

bæði til þess að upplýsa aðildarfélögin, aðstoða og leysa tilfallandi mál. Góðu samstarfi og samskiptum var 

viðhaldið á árinu við Íþróttasambands Fatlaðra (ÍF) í sameiginlegum verkefnum og formaður BFSÍ hélt uppi 

góðum, reglubundnum og opnum samskiptum við starfsfólk ÍSÍ. Starfsfólk BFSÍ hefur setið nokkra fundi með 

starfsfólki ÍSÍ tengt ýmsum verkefnum á árinu. Formaður BFSÍ sat einnig formannafund ÍSÍ í nóvember. 

Valgerður E. Hjaltested fyrir miðju með svarta grímu á Technical Delegate námskeiði Evrópusambandsins í Króatíu – Mynd WAE 

Alþjóðleg samskipti 
Heimssambandsfundir  

Formaður og starfsmenn BFSÍ 

sátu mánaðarlega fundi með 

heimssambandinu WA á árinu. 

Tilgangur fundanna er m.a. að 

miðla upplýsingum til landssam-

banda um málefni sem eru í 

gangi í íþróttinni og fræða sam-

böndin um komandi verkefni, 

reglubreytingar o.fl.. Fundirnir 

eru einnig vettvangur fyrir 

starfsfólk WA til þess að fá 

endurgjöf aðildarsambanda 

sinna á málefnum sem fjallað er 

um. BFSÍ er meðal virkustu landssambanda innan WA í þátttöku á mánaðarlegum upplýsingafundum með 

þriðju mestu þátttöku af 170 landssamböndum. Finna má glærur af upplýsingafundunum á vefsíðu heims-

sambandsins. Starfsfólk WA fékk einnig heimild frá formanni BFSÍ til þess að nota Ísland sem dæmi á öllum 

slíkum fundum.  

Ársfundur World Archery Nordic (WAN) – febrúar  

Árlegur fundur bogfimisambanda Norðurlanda var haldinn í febrúar 2021. Halda átti fundinn í Finnlandi, en 

þar sem samböndin hafa en ekki jafnað sig fjárhagslega eftir faraldurinn var ákveðið að halda fjarfund til að 

spara ferðakostnað. Formaður BFSÍ sat fundinn. Fundurinn var óvenju stuttur að þessu sinni og aðeins fjallað 

um NM ungmenna sem haldið var í Finnlandi 2022. 

Evrópuþing World Archery Europe (WAE) – júní  

Átjánda Evrópuþing WAE var haldið í Munchen Þýskalandi í júní einum degi fyrir Evrópumeistaramótið utan-

dyra. Guðmundur formaður og Haraldur varaformaður sátu þingið fyrir hönd BFSÍ. Fá markverð mál voru á 

dagskrá. Mestmegnis var um að ræða smávægilegar breytingar á orðalagi í lögum og reglum sem voru orðin 

úrelt og breytingar til þess að stuðla að betri stjórnháttum WAE. Ásamt kosningum í stjórn, nefndir og slík. Slík 

þing eru ávallt góð tækifæri til að bæta samskipti milli landssambanda og stuðla að betri samvinnu.  

Ísland notað sem dæmi við kynningu á viðbótum í skráningarkerfi heimssambandsins 

Íþróttafólk ársins 
Anna María Alfreðsdóttir og Alfreð Birgisson bæði úr Íþróttafélaginu Akur voru valin íþróttafólk ársins hjá BFSÍ.  

Alfreð Birgisson – Íþróttamaður ársins 2022  

Þetta er í fyrsta sinn sem Alfreð hreppir titilinn Íþróttamaður ársins. Alfreð vann Íslandsmeistaratitillinn í trissu-

boga innandyra og utandyra á árinu einnig í fyrsta sinn. Alfreð keppti í 8 liða úrslitum EM með trissuboga karla 

liðinu og sló Íslandsmetið í trissuboga utandyra. Margt annað er hægt að nefna til viðbótar, en ítarlegri greina-

gerðir er hægt að finna á bogfimi.is og archery.is um íþróttafólk ársins. 

Anna María Alfreðsdóttir – Íþróttakona ársins 2022  

Anna vann Íslandsmeistaratitlana innandyra og utandyra, keppti um brons á EM U21 innandyra, endaði í 5 sæti 

með trissuboga U21 liðum á EM innandyra og utandyra. Vann gull með trissuboga kvenna liðinu og einstaklings 

brons á Veronicas Cup World Ranking Event. Náði hæsta sæti á heimslista (59) og Evrópulista (29) sem Íslend-

ingur hefur náð. Hún er íþróttakona ársins hjá BFSÍ í fyrsta sinn. Margt annað er hægt að nefna til viðbótar, en 

ítarlegri greinagerðir er hægt að finna á bogfimi.is og archery.is um íþróttafólk ársins. 

Bogfimifólk ársins 2022 eftir keppnisgreinum  

BFSÍ veitir einnig viðurkenningar til keppenda sem stóðu sig best í tölfræði í hverri keppnisgrein. Þau komu til 

vegna þess að erfitt er að bera saman mismunandi keppnisgreinar og því var talið við hæfi að BFSÍ viðurkenndi 

afrek íþróttafólks í hverri keppnisgrein, ótengt vali Íþróttafólks ársins sem taka við viðurkenningum frá ÍSÍ.  

Auðveldara er að bera saman frammistöðu einstaklinga innan sömu keppnisgreinar. Sem dæmi var berboga 

kona ársins í 5 sæti á EM einstaklinga fullorðinna og trissuboga kona ársins var í 4 sæti á EM einstaklinga U21, 

hvor stóð sig betur? Það er erfitt val og skoðanir mismunandi. Því notar BFSÍ hlutlaust valferli byggt á tölfræði 

íþróttafólksins úr niðurstöðum ársins sem ræður vali íþróttafólks ársins og bogfimifólki ársins. Það gefur í-

þróttafólkinu einnig traust á valferlinu að það sé byggt á hlutlausum samanburði afreka og niðurstaðna þeirra.  

Þeir sem fengu viðurkenningar sem bogfimifólk ársins í sínum keppnisgreinum voru: 

Bogfimifólk ársins Nafn Félag Íþróttahérað Bæjarfélag 

Sveigbogi karla Haraldur Gústafsson Skaust UÍA Egilsstaðir 

Sveigbogi kvenna Marín Aníta Hilmarsdóttir Boginn UMSK Kópavogur 

Trissuboga karla Alfreð Birgisson Akur ÍBA Akureyri 

Trissubogi kvenna Anna María Alfreðsdóttir Akur ÍBA Akureyri 

Berbogi karla Izaar Arnar Þorsteinsson Akur ÍBA Akureyri 

Berbogi kvenna Guðbjörg Reynisdóttir Hrói Höttur ÍBH Hafnarfjörður 

Akureyringar komu mjög sterkir inn á þessu ári og hrepptu 50% af viðurkenningum. Aðeins um 5% iðkenda 

innan BFSÍ eru í Akur og því ótrúlega vel af sér vikið. Stærsta félagið hreppir almennt 50%+ af þessum viður-

kenningum en þurfti nú að sætta sig við annað sætið í flestum keppnisgreinum og aðeins eina viðurkenningu.   

Met 
112 Íslandsmet voru tilkynnt 

og samþykkt árið 2022. 42 

einstaklings, 49 félagsliða og 

21 landsliðs Íslandsmet. 

Akur átti frábært ár í einstak-

lingsmetum með 17 met og 

jafnaði næstum Bogann sem 

var með 21 met. Boginn er tí-

falt stærra félag en Akur í 

iðkendum og því  sterk frammi-

staða hjá Akri á árinu. Boginn 

var þó yfirgnæfandi í liða 

metum með yfir 90% meta. 

Fjöldi Íslandsmeta bendir helst 

til hvaða einstaklingar/lið eru 

að brjóta nýtt blað í afrekssögu 

íþróttarinnar. Of langt er að 

lista upp öll met ársins og oft 

sama metið slegið meira en 

einu sinni  á árinu. 

Erfitt er að búa til þýðingarfulla tölfræði um met milli ára. Ef metum fækkar milli ára er það ekki merki um að 

getustig hafi lækkað, þar sem að met eru takmörkuð eining og því öll met jákvætt merki um framför og aukið 

getustig í íþróttinni. Slík tölfræði gæfi litla innsýn inn í stöðu eða árangur meta ársins. Á einhverjum tímapunkti 

er ekki hægt að slá met aftur. Dæmi um slíkt met er Íslandsmetin í trissuboga karla útsláttarkeppni innandyra. 

Metið er nú 148 stig hámarks skorið er 150 og því aðeins hægt að slá það Íslandsmet 1-2 sinnum í viðbót og 

eftir það mun enginn geta slegið það met aftur. (Það sama á ekki við um útsláttar met utandyra þar sem mögu-

legt er að slá þau met á ný með því að hitta fleiri X eftir að fullkomnu skori hefur verið náð, t.d. 150/15).  

Til að gefa samanburð á getustigi 

einstaklings meta sem slegin 

voru á árinu er hægt að sjá hér 

lokastöðu þeirra einstaklings-

meta sem slegin voru á árinu í 

samanburði við núverandi Evr-

ópumet. Þó að ekki sé gott að 

bera sig daglega saman við besta 

árangur í sögu Evrópu, þar sem 

sum  hafa staðið í áratugi, þá 

gefur þetta hugmynd um „getu-

stig“ meta sem slegin voru á 

árinu og gefur til kynna hve mis-

hátt getustig getur verið í ólíkum 

keppnisgreinum á Íslandi. Sum 

metin er þó ansi nálægt nú-

verandi Evrópumetum.  U18 keppir á 60cm í stað 40cm skífu á Íslandi innandyra. Heba er yfir Evrópumetinu þar og 
Freyja er nánast að jafna það, þannig að mikil framtíð í þessu fólki. Þorsteinn er aðeins 1 stigi 
frá að jafna 50+ Evrópumetið og Nói aðeins 2 stigum frá að jafna fullorðins og U21 metið 

Útbreiðsla og fræðsla 

Á árinu var unnið að undirbúningi útbreiðsluverkefna á grundvelli þess sem fram kemur í heildarstefnu BFSÍ 

sem lögð var fram á bogfimiþingi 2021: „Allir hafi tækifæri til þess að æfa og njóta bogfimiíþrótta.“ Markmiðið 

er byggt á markmiði heimssambandsins fyrir heiminn. Starfsfólk BFSÍ gaf ráðgjöf til fimm félaga á árinu um 

landið sem voru að íhuga eða undirbúa stofnun bogfimideilda á eigin frumkvæði og vonast er til að þau gangi 

til liðs við BFSÍ á næstu árum. BFSÍ mun fara rólega af stað í að eiga frumkvæði að viðbótum nýrra sambands-

aðila, svo að mögulegt sé aðlaga ferli eftir reynslu sem skapast jafnóðum í hverju verkefni, og svo að atriði séu 

unnin vel frekar en fljótt. Markmiðið er að styðja ný félög í að skapa grunn fyrir sterku starfi á hverju svæði 

fyrir sig. Áætlað er að BFSÍ aðstoði félögin í uppbyggingu íþróttarinnar á viðkomandi svæði með námskeiðshaldi 

og búnaði þar til þau eru orðin sjálfbær.  

„Íþróttir fyrir alla“ hefur verið vel sinnt af fyrirtækjum eins og Bogfimisetrinu þar sem almenningi býðst allt 

árið að kynnast, taka þátt í og hafa gaman af bogfimi, á auðveldan og aðgengilegan máta, sér til heilsueflingar 

og/eða dægradvalar. Hægt er að rekja meiri hluta af vexti íþróttarinnar á Íslandi til þess að auðvelt aðgengi er 

að slíkri grasrót og aðstöðu, til þess að kynnast og prófa íþróttina. Þó væri ánægjulegt ef allir iðkendur sem 

stunda íþróttina reglubundið sér til heilsueflingar og/eða dægradvalar væru skráðir í aðildarfélög BFSÍ og 

endurspegluðust því í iðkenda tölum BFSÍ. En þar sem fáir af þeim iðkendum hafa áhuga á því að keppa í 

íþróttinni sjá þeir almennt ekki ástæðu til þess að skrá sig í bogfimifélög. Finna þarf aðrar leiðir til þess að gera 

aðild að bogfimifélögum meira aðlaðandi fyrir almennum iðkendum. Þetta er algengt vandamál á heimsvísu í 

einstaklings íþróttum án mótherja (þar sem ekki er þörf á mótherja til þess að stunda íþróttina) og sem hægt 

er að iðka án sér íþróttasvæðis og/eða íþróttasvæði tengt iðkun er ekki rekin af íþróttafélögum. Dæmi um 

slíkar íþróttir eru s.s. hjólreiðar, sund, skíði og bogfimi. Hvað væru margir iðkendur skráðir í sund ef að sund-

laugar væru reknar af sundfélögum á Íslandi? Til samanburðar eru golf og skotfimi íþróttir sem þar sem sér 

svæði þarf til að iðka íþróttirnar sem eru almennt reknar af félögum og því fylgir oft mun hærri tala iðkenda. 

Ánægjulegt var að frétta á árinu að Bogfimifélagið Boginn í Kópavogi er stærsta bogfimifélag á Norðurlöndum 

eftir iðkenda fjölda og keppenda fjölda, skv. upplýsingum frá hinum Norðurlöndunum. Um ¾ iðkenda innan 

BFSÍ er í Boganum og því einnig stærsti hluti tekna BFSÍ. 11% af þátttakendum Norðurlanda á NM ungmenna í 

Finnlandi voru úr Boganum. Flest bogfimifélög í heiminum eru almennt um 20-150 iðkendur sem er meira í 

samræmi við flest önnur aðildarfélög BFSÍ. Til samanburðar voru samtals 2434 iðkendur skráðir í Danska Bog-

fimisambandið 2021. BFSÍ er með 831 skráða iðkendur í tölum ÍSÍ, af þeim eru 600 í Boganum. Því mætti segja 

að BFSÍ sé framarlega í uppbyggingu íþróttarinnar þessum málum á heimsvísu.  

ÚTBREIÐSLA OG FRÆÐSLA 

 Mynd þátttakendum á World Archery L1 Coaching Seminar haldið í samstarfi við Olympic Solidarity 

Iðkendur 
Fjöldi iðkenda í heild jókst um 

2% á árinu 2022 og aldurs 

dreifing iðkenda hefur haldið 

áfram að færast í átt að yngri 

iðkendum. Sjá má í töflunum 

hér til hliðar að fjölgun iðkenda 

hefur verið nokkuð stöðug 

síðasta áratuginn. Vonast er til 

að sá vöxtur muni halda áfram 

eftir faraldurinn. 

Með tilkomu skýrsluskila til ÍSÍ í 

Sportabler kerfinu má áætla að 

iðkenda tölur verði áreiðan-

legri í íþróttahreyfingunni í 

framtíðinni. Það sást vel í töl-

fræði ÍSÍ þar sem iðkenda fjöldi 

féll mikið í flestum íþróttum, 

en litlar breytingar voru á tölu 

iðkenda hjá BFSÍ sem var 

ánægjulegt að sjá og bendir til 

þess að vel sé staðið að starfi.  

U18 iðkendum fjölgaði um 

sirka 11% á árinu. Aukninguna 

2021 -22 er að miklu leiti hægt 

að rekja til þess að mörg stærri 

aðildarfélög BFSÍ færðu starf 

sitt í Nóra/Sportabler á þeim 

árum og endurspeglaðar þetta 

því rauntölur betur en áður. 

Um 6% fækkun fullorðinna 

iðkenda var á árinu en margir 

tóku sér pásu frá íþróttinni í 

kórónuveirufaraldrinum. Þeir 

iðkendur og áhugamenn snúa 

vonandi aftur á næstu árum. 

Konur/stelpur  eru nú um 30% 

af iðkendum. En um 60% af 

skráningum á mót eru konur. 

Einnig eru fleiri konur í afreks-

starfi BFSÍ en karlar. Svo virðist 

vera sem konur hafi meira 

gaman af því að keppa en 

karlar í íþróttinni og séu líklegri 

til að halda áfram á hærri stig. 

14 af 34 sérsamböndum ÍSÍ 

voru með kynsegin iðkendur 

innan sinna raða. BFSÍ var eitt 

af þeim. Um 9% af kynsegin 

iðkendum í tölfræði ÍSÍ voru 

skráðir í aðildarfélög BFSÍ.  

Eins og fjallað var um hér fyrir 

ofan er Boginn stærsta bog-

fimifélag á Norðurlöndum og 

því eðlilegt að það sé stærsta 

aðildarfélag BFSÍ. 

Til að gefa betri hugmynd um 

stöðu Íslands í iðkenda  tölum 

miðað við heiminn er hægt að 

sjá hér til hliðar iðkendur á 

Norðurlöndum. BFSÍ er um 

35% af stærð Danska bogfimi-

sambandsins óháð höfðatölu 

en um 6 milljón manns búa í 

Danmörku. BFSÍ er með flesta 

iðkendur miðað við höfðatölu, 

á Norðurlöndum og þó víðar 

væri leitað með miklum mun. 

363.212 iðkendur voru skráðir í 

Evrópu í tölfræði WA og íbúa-

fjöldi Evrópu er um 750 mill-

jónir. Útbreiðsla bogfimií-

þrótta á Íslandi stendur því 

nokkuð vel í samanburði og 

samt er ekki séð fyrir endann á 

vexti BFSÍ.  

Alþjóðabogfimisambandið WA 

mun á næstu árum vinna að því 

að skapa ítarlegri tölfræði um 

aðildarsambönd sín, til dæmis 

tengt iðkendum, og spennandi 

verður að fylgjast með stöðu 

BFSÍ í þeirri tölfræði. Starfsfólk 

BFSÍ hefur þegar útvega ýmis 

gögn sem WA hefur óskað eftir 

tengt því verkefni.  

Þjálfarar 
11 Íslenskir þjálfarar náðu World Archery L1 þjálf-

araréttindum á alþjóðlegu þjálfaranámskeiði 2-7 

ágúst, sem BFSÍ skipulagið í samstarfi við heims-

sambandið (WA) og Olympic Solidarity (Ólympíu-

samhjálpina). Námskeiðið var eitt af 11 slíkum OS 

námskeiðum sem haldin voru í heiminum 2022. 

Þjálfarakennari WA á námskeiðinu var Christos 

Karmoiris frá Grikklandi (WA L2 og WACT L2) og 

Íþróttastjóri BFSÍ (WA L3) sat sem annar prófdóm-

ari fyrir WA. Námskeiðið var strembið, skipulag 

hvers dags var um 10 tímar, en það gekk það vel 

fyrir sig. Allir þátttakendurnir náðu réttindum 

með góðri einkunn, 17 var lægsta einkunn. 

1. 12-20 stig = Alþjóðlegum þjálfararéttindum WA stig 1 náð og BFSÍ þjálfarastigi 1 náð.  

2. 10-11 stig = BFSÍ þjálfarastig 1 náð, en ekki Alþjóðlegum þjálfararéttindum WA stig 1, en viðkomandi má 

endurtaka próf á síðara WA L1 námskeiði án þess að sitja námskeiðið aftur. 

3. Undir 10 stig = Fall 

7 af 10 aðildarfélögum BFSÍ sýndu áhuga á að senda þátttakendur á námskeiðið sem voru virkir í starfi félagana, 

en vegna forfalla með skömmum fyrirvara voru á endanum þátttakendur frá 4 aðildarfélögum, BF Boginn í 

Kópavogi (7), BF Hrói Höttur í Hafnarfirði (1), ÍF Akur á Akureyri (2) og SkotÍs á Ísafirði (1). Áætlað er að BFSÍ/WA 

haldi þjálfarastig 2 námskeið árið 2023 líklega í ágúst, og leitast verður eftir í samstarfi við Ólympíusamhjálpina. 

Vert er að nefna að bóklegi hluti WA/BFSÍ þjálfarastigs 1 er netnámskeið sem er opið allt árið öllum áhuga-

sömum iðkendum sem vilja verða þjálfarar. Skráningu á netnámskeiðið er hægt að finna á bogfimi.is. Þeir sem 

ljúka bókalega hluta WA þjálfarastigs 1 teljast vera leiðbeinendur og mælt með að þeir starfi undir þjálfara síns 

félags í a.m.k. eitt ár til að byggja upp reynslu áður en þeir sitja verklega hluta WA Coach L1. Einstaklingar sem 

vilja verða bogfimiþjálfara hafa því greitt aðgengi allt árið að því að hefja menntun sína.  

Dómarar 
Net dómaranámskeið á vegum heimssambandsins World Archery var í boði fyrir alla sem höfðu áhuga á því 

allt árið. Það námskeið er grunnur að dómaramenntun á Íslandi, ásamt því taka Íslenskir dómarar með alþjóð-

leg dómararéttindi nýja dómara að sér í verklega kennslu og mat. Dómarapróf var aðgengilegt á vefsíðu sam-

bandsins allt árið og var því haldið við í samræmi við þær reglubreytingar sem komu til á árinu hjá WA og BFSÍ. 

Upplýsingar um dómara með virk réttindi, dómaramenntun og dómarapróf er hægt að finna á vefsíðu BFSÍ. 

Níu landsdómarar voru með réttindi við lok árs 2022. 

Meira en helmingur landsdómara eru konur og 

meðal aldur dómara á Íslandi er mjög ungur miðað 

við aðrar þjóðir. Einn missti réttindi á árinu þar sem 

hann hafði ekki sinnt endurnýjun. Umfjöllun um 

alþjóðlega dómara BFSÍ er undir liðnum Afreksstarf. 

Að ósk virkra dómara var dómarafatnaður endur-

nýjaður á árinu og dómarar með virk réttindi völdu 

úr nokkrum hönnunum og loka valið er hægt að sjá 

hér til hliðar.  

Frá Olympic Solidarity World Archery L1 Coaching Seminar á Íslandi 

Miðlar 
Starfsfólk BFSÍ var iðið við það 

að skrifa fréttagreinar um bog-

fimistarf á Íslandi og voru yfir 

200 fréttagreinar birtar um 

ýmsa viðburði og úr íþróttinni á 

archery.is og bogfimi.is. Ásamt 

því að taka til efni sem aðrir 

fjölmiðlar gátu notfært sér til 

að birta fréttir í sínum miðlum. 

Auk þess birtust nokkrar fréttir 

úr starfi BFSÍ á vefsíðu ÍSÍ.  

Það er þó aðeins brot úr 

starfinu sem fjallað er um í 

fréttum og því ávallt þörf á að 

auka umsvif í fréttabirtingum 

og upplýsingamiðlun. Mikil-

vægt er að halda áfram að þróa 

og skapa efni fyrir aðra fjöl-

miðla og halda áfram að byggja 

upp samvinnu og samskipti við 

fjölmiðla utan íþróttarinnar, til 

að auka sýnileika bogfimií-

þrótta á almennum vettvangi. 

Úrslit Íslandsmóta voru sýnd 

beint á YouTube rásinni 

„Archery TV Iceland“ með 

sama fyrirkomulagi og á stór-

mótum erlendis, þó með mun 

minni kostnaði. Oliver Ormar 

Ingvarsson hefur séð um þróun 

þess og gerð myndskeiða. Birt-

ing á viðburðum BFSÍ hefur 

tekið miklum framförum á 

síðustu árum fjórum árum og 

áætlað er að halda áfram að 

fjárfesta í og leggja áherslu á 

gerð slíks efnis og myndskeiða 

í framtíðinni. 

Til viðbótar við að skapa frá-

bært efni eru sjónvarpaðir 

úrslitaleikir mikilvægur undir-

búningur Íslensks afreksfólks til 

að keppa um verðlaun á hæstu 

stigum alþjóðlega.  

MBL, RÚV og N4 er meðal miðla hafa staðið sig vel 

á árinu að birta fréttir úr íþróttinni um helstu afrek 

BFSÍ og afreksfólks okkar á árinu, sem BFSÍ er mjög 

þakklátt fyrir. Um langt skeið var lítil sem engin 

umfjöllun um íþróttina í landsfréttamiðlum. Lands-

fjölmiðlar hafa almennt aðeins sýnt áhuga á 

stærstu fréttum úr starfi BFSÍ, en það er þó ákveðin 

viðurkenning að fá slíka umfjöllun. 

Vísir og Stöð 2 hafa eftir bestu vitund ekki birt 

neinar fréttir BFSÍ og afreksfólkið okkar sem sendar 

hafa verið til þeirra af starfsfólki BFSÍ á árinu 2022. 

Mikil umfjöllun var í staðbundnum fjölmiðlum á 

árinu og starfsfólk BFSÍ hefur lagt sérstaka áherslu á 

að ná til staðbundinna fjölmiðla (local media) og 

skapa fyrir þá efni til þess að birta. Staðbundnir 

miðlar hafa sýnt mikinn áhuga á fréttum úr íþrótt-

inni, sérstaklega tengt gengi íþróttamanna frá þeirra svæðum.  

Áhugavert er að fleiri fylgjast með Bogfimisetrinu á samfélagsmiðlum eins og Facebook en fylgjast með íþrótta-

fréttum sumra landsfréttamiðla. Áhugi fréttamanna í landsfjölmiðlum hefur almennt verið minni á fréttum úr 

íþróttagreinum eins og bogfimi, og nánast öll umfjöllun þeirra er úr boltaíþróttum, og mætti í raun kalla þá 

sérhæfða boltaíþróttafréttamenn sem fjalla ekki um annað. En góður hópur Íslendinga virðist hafa áhuga á 

fréttum og árangri Íslands almennt í íþróttum. Því vel vert að BFSÍ einbeiti sér líka að öðrum miðlum í framtíð-

inni.  

Rætt hefur verið við Bogfimisetrið og samningur kominn á um að Bogfimisetrið muni birta frétta efni frá BFSÍ 

2023 og tengja þær við afslætti sem boðið verður upp á fyrir almenning að prófa íþróttina þegar að BFSÍ nær 

góðum árangri í landsliðsverkefnum t.d. í úrslitum eða vinnur til verðlauna á HM/EM/NM.  

Með því er vonast til þess að nota umfjöllunina til þess að stækka grasrótina, auka þekkingu almennings á starfi 

BFSÍ og að almenningur upplifi ákveðið eignarhald í árangri Íslands á þeim mótum. Þetta er einnig í samræmi 

við markmiði BFSÍ í heildarstefnu að: „Allir hafi tækifæri til þess að æfa og njóta bogfimiíþrótta.“, sem er byggt 

á markmiðið World Archery fyrir heiminn. Orðið „njóta“ er notað til þess að ná yfir stærri hóp en bara iðkendur 

s.s. áhorfendur, áhugamenn, foreldra og slíkt.  

Keppendur leggja margt á sig til að fá góða umfjöllun um íþróttina. 
Skiptast á að vera kamerumenn á Íslandsmótum og finna frum-
legar leiðir til þess að hafa það kósí á löngum mótum og halda á 
sér hita á köldum Íslenskum sumardögum. Freyja Dís Benedikts-
dóttir á kameru á milli þess sem hún keppti í eigin úrslitaleikjum 

Starfsfólk BFSÍ tók saman tölfræði um samfélagsmiðla sérsambanda ÍSÍ fyrir árið 2022, til að fá betri hugmynd 

um hvar BFSÍ stæði í samanburði við önnur sérsambönd á Íslandi í þeim lið. M.a. til þess að greina styrkleika 

og veikleika sambandsins, sjá hvar mætti gera betur og hvaða árangri áherslur sambandsins hafa náð. 34 

sérsambönd eru innan ÍSÍ, 29 af þeim stunda einstaklingsíþróttir og 5 hópaíþróttir (KSÍ, KKÍ, HSÍ, BLÍ og ÍHÍ). 

Samanburður var gerður á sérsamböndum sem stunda einstaklingsíþróttir í tölfræðinni hér fyrir neðan.  

Niðurstöðurnar komu öllum á óvart. BFSÍ er með flesta Youtube fylgjendur allra einstaklingsíþrótta 

sérsambanda á Íslandi! Ef hópaíþrótta sérsamböndum er bætt við er BFSÍ í 4 sæti á milli HSÍ og KKÍ sem eru öll 

þrjú með sambærilegar tölur milli 500-600 áskrifendur, aðeins KSÍ og ÍHÍ eru með fleiri áskrifendur. Þetta sýnir 

að áhugi er á þessu efni og að vel sé staðið að verki. Ekki fundust Youtube rásir fyrir 8 af 34 sérsamböndum. 

BFSÍ hefur lagt mesta áherslu á ítarlegar fréttaskriftir á vefsíðum og að sýna frá viðburðum BFSÍ á Youtube, og 

margt er áætlað til viðbótar í þeim málum í þróun á næstu árum. Minni áhersla hefur verið lögð á 

samfélagsmiðlana Facebook og Instagram, sem sést vel í seinni töflunni um Facebook áskrifendur þar sem BFSÍ 

endar mun lægra á lista. Ekki voru teknar saman tölur um Instagram þar sem BFSÍ hefur ekki virkjað Instagram 

af neinu viti en sem komið er, en áætla má að slíkur samanburður verði gerður í framtíðar skýrslum. 

Heimssambandið er nú að vinna að því að skapa samanburð á samfélagsmiðlum aðildarsambanda sinna og 

áætlað er að sú tölfræði verði birt á næsta heimsþingi 2023. Spennandi verður að sjá hvar smáþjóðin Ísland 

endar í þeim samanburði.   

*Archery.is og BFSÍ Facebook samanlagt 

Önnur útbreiðslu og fræðslu verkefni 
Hér er hægt að finna ýmis útbreiðslu- og fræðsluverkefni á árinu. Tilgangurinn er ekki að lista þau öll upp heldur 

aðeins að gefa innsýn inn í ýmsa þætti úr starfi BFSÍ.  

Mótakerfi BFSÍ  

Mótakerfi BFSÍ var tekið í notkun í byrjun árs 

2021 mot.bogfimi.is. Þar er meðal annars mögu-

legt að finna viðburðarlista, úrslit úr innlendum 

mótum, keppendaskrá, tölfræði um keppendur, 

þátttöku, landslista og fleira tengt mótum. Ker-

finu var viðhaldið á árinu 2022 og unnið var að 

uppfærslum og viðbótum við kerfið á árinu sem 

munu koma inn á næstu árum. Áframhaldandi 

þróun á kerfinu verður sameiginleg milli bog-

fimisambanda Svíþjóðar, Noregs og Íslands. Ekki 

er mikill asi á því að þróa kerfið þar sem horft er 

á það sem langtíma verkefni sem mun fylgja 

sambandinu til frambúðar og sífellt vera í þróun.  

Aðildarfélög BFSÍ geta nú óskað eftir aðgangi að kerfinu þar sem þau geta bætt við eða breytt upplýsingum um 

félagið og keppendur, framkvæmt félagaskipti, skráð mót, fylgst með móta tölfræði sinna keppenda og fleira. 

Ianseo úrslitabirtinga- og skipulagskerfið   

Fáar breytingar voru gerðar á Íslenska sniðmáti 

Ianseo 2022 en eitthvað viðhald var á kóða 

tengdum kerfinu. Áætlað er að gera þurfi miklar 

breytingar árið 2023, sérstaklega ef viðbót kyn-

laus flokks og/eða langboga flokks verða gerðar 

formlegar, en slíkar breytingar þarf einnig að 

samræma við mótakerfi BFSÍ og ianseo.  

Vert er að nefna að aðeins 17 sniðmát eru 

staðlaður hluti af Ianseo úrslitabirtingakerfinu, fjögur þeirra eru alþjóða sambönd (s.s. World Archery og 

International Paralympic Committee) og 13 eru landssambönd og Ísland er eitt af þeim. Að BFSÍ, eins ungt og 

sambandið er, sé framarlega í þróun gagnvart stafrænu móta skipulagi og úrslitabirtingu er nokkuð merkilegt. 

Starfsfólk BFSÍ hefur einnig fengið hrós frá starfsfólki heimssambandsins fyrir úrslitabirtingu og skýrsluskila 

tengdum World Series Open móta á Íslandi, sem er sú besta sem þeir hafa séð. Ísland er meðal virkustu þjóða 

í skipulagi slíkra móta. 

Mótaþjónusta BFSÍ  

BFSÍ bauð á árinu 2022 upp þjónustu fyrir aðildarfélög við að halda mót fyrir þeirra hönd. Þetta fyrirkomulag 

einfaldar sérstaklega nýjum og minni aðildarfélögum BFSÍ að koma upp reglubundnu mótahaldi á sínum 

svæðum. Sambærilegt fyrirkomulag er til staðar í sumum stærri landssamböndum s.s. Ítalíu, þar sem lands-

sambandið bíður aðildarfélögum upp á þá þjónustu að halda mót fyrir félögin og deila þátttökugjöldum á 

slíkum viðburðum á milli sín. Það hefur sýnt sig að vera lausn sem mörg félög vilja frekar þ.e. að fá sérfræðinga 

í skor skráninga kerfum og mótaskipulagi til þess að skipuleggja og halda mót í samstarfi við aðildarfélögin. 

Aðildarfélagið útvegar keppnisvöllinn, skotmörk og sjálfboðaliða til þess að sjá um keppnisvöllinn  og starfsfólk 

BFSÍ sér um skipulag, niðurstöður, skráningar, greiðslu, verðlaun, dómgæslu og rest. Þrjú slík mót voru haldin 

á árinu (Stóra Núps mótaröðin) og BFSÍ áætlar að halda áfram að bjóða upp á þjónustuna í framtíðinni fyrir 

aðildarfélög sem vilja notfæra sér þjónustuna. 

Önnur verkefni  

Unnið var að ýmsum öðrum málum og verkefnum sem bárust á borð starfsmanna BFSÍ. Mörg innri verkefni í 

þróun sambandsins og íþróttarinnar tengdust einnig útbreiðslu og fræðslu. Hér eru dæmi um nokkur slík: 

• Starfsfólk BFSÍ hélt áfram viðræðum við 

International Schools Federation (ISF) sem 

sér um hald heimsleika framhaldsskóla 

(Gymnasiade U18) og heimsleika grunn-

skóla (Gymnasiade U15). Ísland er ekki aðili 

að ISF þar sem engin íþróttasamtök eru á 

Íslandi fyrir skólaíþróttir. En samkomulag er 

milli BFSÍ og ISF þar og Íslenskum ung-

mennum í bogfimi er nú heimilt að taka þátt 

í Gymnasiade þrátt fyrir að Ísland sé ekki 

aðili að ISF. Fyrstu Íslensku þátttakendurnir 

á Gymnasiade voru áætlaðir í Normandý 

Frakklandi 2022. En allir þátttakendurnir 

enduðu á því að aflýsa þátttöku sinni, þar 

sem dagsetningar mótsins stönguðust á við 

önnur landsliðsverkefni og/eða skóla verkefni. En vafalaust munum við sjá Íslenska bogfimi þátttakendur 

á þessum mótum í framtíðinni. 

• Lagabreytingar frumvarp til þess að stuðla auðveldari þátttöku ungmenna í bogfimi var endurflutt á 152 

löggjafarþingi af Björn Leví Gunnarssyni ásamt meðflutningsmönnum. Breytingin í grunninn er einföld og 

tengist þátttöku möguleikum 16 ára og eldri í æfingum og keppni í samræmi við það sem tíðkast í öðrum 

löndum. Niðurstaðan mun einnig hafa áhrif á möguleika BFSÍ til þess að halda mót með alþjóðlegri þátt-

töku á Íslandi (s.s. NM, EM eða HM). Frumvarpið fékk stuðning frá þingmönnum í öllum stjórnmála-

flokkum. Hins vegar bárust ósamhljóða umsagnir um frumvarpið frá umsagnaraðilum þar sem m.a. var 

óskað eftir fleiri breytingum á vopnalögum en lagðar voru til í frumvarpinu sem flækti málið því slíkar 

breytingar myndu kalla á breytingar á fleiri lögum. Frumvarpið var ekki afgreitt úr nefnd fyrir þinglok 152 

þings og varð því ekki að lögum. Vonandi verður málið tekið aftur upp á yfirstandandi þingi. 

• Íþróttastjóri BFSÍ útbjó héraðsmetaskrá fyrir HSÞ að ósk sambandsins. Áætlað er að útbúa 

héraðsmetaskrár fyrir öll íþróttahéruð sem hluta af mótakerfi BFSÍ í framtíðinni. Líklegt er að það verði 

gert á svipuðum tíma og áætlað er að Íslandsmetaskrá verði yfirfærð í mótakerfi BFSÍ. Unnið var að slíkum 

viðbótum á árinu, en talið er að nokkur ár verði í að sú viðbót komi inn í mótakerfið. Meðal annars þar sem 

heimssambandið er einnig að vinna að lausn að metagagnagrunni og óljóst hvernig það verður sett upp. 

Grunni fyrir metaskráningu var bætt við á árinu í ianseo skorskráningarkerfið og því möguleikinn opinn til 

þess að skapa slíkt og tengja það beint við t.d. mótakerfi BFSÍ í framtíðinni. 

• Nokkur íþróttahéruð og íþróttafélög utan BFSÍ höfðu samband við BFSÍ á árinu vegna LGBTQ+ mála innan 

sinna raða til að leita ráða eða samstarf. Að sögn sumra þeirra hafði þeim verið vísað til BFSÍ af Samtök-

unum 78. Ánægjulegt er að vita að BFSÍ sé það framarlega á ákveðnum sviðum að það geti ráðlagt öðrum. 

Starfsfólk BFSÍ deildi öllum ferlum BFSÍ gagnvart þátttöku kynsegin og trans einstaklinga innan bogfimií-

þrótta til þeirra. Í nokkrum tilfellum frétti starfsfólk BFSÍ síðar að skráningu kynsegin einstaklinga og/eða 

trans fólks hafi verið bætt við á viðburðum íþróttahéraða eða íþróttafélaga. 

• Kynlausum flokki var bætt við á Íslands-

mótum á árinu m.a. til að greiða fyrir þátt-

töku kynsegin fólks og einstaklingum sem eru 

í trans ferli eða efast um sitt kyn. Í kynlausum 

flokki keppa allir þátttakendur mótsins óháð 

kyni og mögulegt er að skrá sig á mótin í 

karla, kvenna eða kynlausan flokk. Starfsfólk 

BFSÍ skapaði einnig ferli fyrir kynsegin fólk í 

landsliðsverkefnum og lagði það fyrir starfs-

fólk heimssambandsins sem samþykkti ferlið 

sem bráðabirgða ferli fyrir íþróttina. Kyn-

segin er frjálst að keppa í landsliðsverkefnum 

sem stendur en þurfa að velja milli þess að 

keppa í kvenna eða karla flokki. Allavega þar 

til International Olympic Committee IOC gefur 

út leiðbeinandi viðmið fyrir þátttöku kynsegin fólks, þá er líklegt að heimssambandið taki upp þau viðmið. 

23 kynsegin iðkendur eru skráðir í íþróttir hjá ÍSÍ, um 9% af þeim voru skráðir í bogfimi.  

• Íþróttastjóri BFSÍ vann að aðkomu Evrópska 

bogfimisambandsins WAE að Evrópuhátíð 

Ólympíuæskunnar (EYOF -European Youth 

Olympic Festival). Stjórnarmenn WAE 

þekktu ekki til leikana, og íþróttastjóri BFSÍ 

ásamt Arnoud Strijbis stjórnarmanni WAE 

unnu að því að WAE myndi sækjast eftir 

aðild að viðburðinum á árinu. Samkvæmt 

upplýsingum frá Arnoud hefur WAE nú lýst 

formlega yfir áhuga á þátttöku í EOYF. Hvort 

sem það heppnast í framtíðinni að koma 

bogfimi inn á leikana eður ei mun koma í 

ljós, en leikarnir eru þétt setnir og því ekki 

talið líklegt að bogfimi verði bætt á leikana 

á næstu árum. En verðugt verkefni er að 

tryggja að ungmenni framtíðarinnar í bogfimi 

muni hafa tækfæri til þess. Haft var samband við Líney Halldórsdóttir fyrrum framkvæmdastjóra ÍSÍ sem 

situr í Evrópu Ólympíunefndinni og er formaður framkvæmdaráðs EOYF til að fylgjast með stöðu málsins. 

• Mikilvægt er að varðveita sögu og tölfræði BFSÍ og bogfimi á Íslandi. Starfsfólk BFSÍ hefur unnið að því á 

síðustu árum að safna og varðveita upplýsingar um sögu, þátttöku og þróun bogfimi á síðasta áratug. Það 

er m.a. hægt að sjá í mörgum tölfræði töflum í skýrslu stjórnar þar sem að margar tölur ná alveg aftur til 

þess tíma þar sem tölur voru 0. Til dæmis hefst iðkenda tölfræði árið 2011 á 0 iðkendum, fyrir árið 2012 

eru engir skráðir iðkendur í bogfimi í iðkenda tölum ÍSÍ. Tölfræði tengt landsliðsverkefnum hefst á 0 þátt-

takendum árið 2012. Starfsfólk BFSÍ mun halda áfram að  vinna að því á næstu árum að varðveita upplýs-

ingar um íþróttina, mikilvægt er að sú vinna hefjist nú áður en gögn tapast. Mikil sprenging hefur verið í 

fjölda iðkenda, keppenda, dómara, þjálfara, verkefna og landsliðsverkefna á síðasta áratug, og því fylgir 

meira af sögulegum gögnum sem BFSÍ mun leggja áherslu á að varðveita fyrir framtíðina. 

• Áhugi barst til BFSÍ um stofnun bogfimideilda frá ýmsum landshornum og var íþróttin kynnt fyrir viðeigandi 

aðilum í samstarfi við Bogfimisetrið sem lét í té búnað og/eða aðstöðu til þess. Mörgum minni útbreiðslu 

og fræðslumálum var einnig miðlað til aðildarfélagana á árinu s.s. þjálfaramenntun ÍSÍ, World Academy of 

Sports o.s.frv..  

Fyrsti kynsegin keppandi keppti 2022 í kynlausum flokki (óháðum 
kyni/unisex) á Íslandsmeistaramóti utandyra. Vinir veifa ýmsum 

fánum hinsegin fólks. – Mynd Silke Schurack 

Mót 

Samtals voru 35 metahæf mót haldin á árinu 2022. 

Það telst nokkuð gott Til samanburðar þá mætti 

nefna að fleiri mót voru haldin á Íslandi en í Dan-

mörku, Noregi og Finnlandi miðað við upplýsingar 

úr mótalista WA og birtar niðurstöður. 

Öll mót ársins voru haldin af starfsfólki BFSÍ oft í 

samstarfi við aðildarfélögin og öll úrslit voru birt í 

alþjóðlega úrslita kerfinu ianseo og eru úrslit úr 

þeim aðgengileg á heimasíðu kerfisins ianseo.net. 

Mögulegt er að finna ýmsa móta tengda tölfræði á 

næstu síðum úr mótakerfi BFSÍ mot.bogfimi.is. 

Konur eru nú um 30% skráðra iðkenda í bogfimi 

innan aðildarfélaga sem er um 5% aukning hlutfalls 

kvenna frá fyrra ári. En kynjahlutföllin snúast 

nánast við þegar horft er til mótaþátttöku, þar sem 

um 60% af skráningum á mót eru konur. Konur eru 

einnig í meirihluta í afreksstarfi BFSÍ.  

Kynsegin/annað kynjaskráningu hefur ekki verið 

bætt við í mótakerfi BFSÍ en sem komið er, þar sem 

BFSÍ notar kerfi heimssambandsins WA við að birta 

úrslit og það er bein tengt í mótakerfi BFSÍ. WA 

bíður eftir viðmiðum frá IOC um kynsegin íþrótta-

fólk áður en slíkar viðbætur verða gerðar. 

Mögulegt er að finna ítarlegar fréttir um mót ársins 

á vefsíðunum archery.is og bogfimi.is. Bein streymi 

og úrslit allra Íslandsmeistaramóta og Íslandsmóta 

ungmenna ársins er hægt að finna á Archery TV 

Iceland youtube rásinni.  

MÓT 

Baksviðsmynd frá Íslandsmóti Ungmenna 

Íslandsmót BFSÍ 
Sjö Íslandsmót voru haldin á 

árinu, fjögur innandyra og þrjú 

utandyra, en aflýsa þurfti víða-

vangsbogfimi mótinu vegna 

skorts á þátttöku. 2018 og fyrr 

voru aðeins tvö Íslandsmót. 

Þessi aukning á fjölda 

Íslandsmóta er að miklu leiti 

vegna skiptingu Íslandsmóta 

eftir aldursflokkum sem hófst 

2019. Það er nauðsynlegt bæði 

vegna fjölgunar iðkenda, svo 

að auðveldara sé að koma 

Íslandsmótum fyrir í núverandi 

aðstöðum, til að stytta tíma 

hvers móts, til að koma fyrir 

sjónvörpuðum úrslitum á 

hverju móti og til þess að gefa 

rúm fyrir alþjóðlega hluta 

mótana. Endanlega markmiðið 

er að öllum aldursflokkum 

verði skipt niður í sér 

Íslandsmót. Hvenær slíkt gerist  

verður skoðað í samræmi við 

aukningu þátttakenda. 

78 Íslandsmeistaratitlar voru 

veittir 2022 í þremur keppnis-

greinum, 2 kynjum, 2 íþrótta-

greinum  og 5 aldursflokkum 

(U16, U18, U21, Opnum og 

50+). Kynlaus flokkur á Íslands-

mótum var ekki formlegur titill 

á árinu og er því ekki inn í töl-

fræði, þar sem ekki var búið að 

breyta reglum BFSÍ formlega. 

Áætlað er að breytingin verði 

gerð á árinu 2023 við næstu 

yfirferð reglugerðar um mót. 

Titlar í langbogaflokki eru líka 

óformlegir á Íslandsmótum, en 

ef þátttaka í langbogaflokki 

eykst verður skoðað að bæta 

þeirri keppnisgrein inn á 

Íslandsmótum sem sér form-

legri keppnisgrein. 

ÍF Akur sýndi glæsilega frammi-

stöðu í opnum flokki á árinu og 

tók þar 50% af titlunum 6 af 12. 

BF Boginn tók flesta titla á 

árinu 51 af 78, en það er í sam-

ræmi við að félagið er stærst 

og með mesta þátttöku í íþrótt-

inni.  Það var einnig ánægjulegt 

að sjá að 5 af 10 aðildarfé-

lögum BFSÍ frá öllum lands-

hornum unnu einn eða fleiri 

titla á árinu í einhverri keppnis-

grein og aldursflokki. Einhver 

gróska er um allt landið og 

mjög spennandi að ímynda sér 

hvar íþróttin verður eftir ára-

tug í viðbót. 

Kynjahlutfall á Íslandsmótum 

hefur verið að færast fljótt í átt 

að kvenkyns keppendum á 

síðustu árum. Og áætla má að 

sú þróun haldi áfram á næstu 

árum. Hvorki BFSÍ né aðildarfé-

lögin hafa unnið að neinum 

sérstökum verkefnum tengt 

jafnrétti kynjanna tengt þátt-

töku þar sem flestum finnst 

slíkt þegar vera til staðar. 

Karlar og konur hafa jöfn tæki-

færi til þess að stunda bogfimi. 

Það eru bara fleiri konur sem 

vilja/hafa gaman af því að taka 

þátt í bogfimimótum. Og það 

virðist ekki þurfa að hvetja sér-

staklega til þess.  

Minna fannst fyrir áhrifum kór-

ónuveirunnar á mótum ársins, 

og ástandið er orðið mun betra  

en áður. Grímunotkun var 

skylda fyrri hluta árs og nokkrir 

keppendur aflýstu þátttöku 

sinni vegna smita sérstaklega 

fyrri hluta ársins. En líklegt telst 

að áhrif faraldursins muni vara 

lengur en fyrst var áætlað og 

það mun taka tíma að byggja 

upp fjölda þátttakenda á ný.  

Íslandsmeistaramót 
Íslandsmeistaramót innandyra - mars   

Íslandsmeistaramót innandyra var haldið í Bogfimisetrinu í mars. Mótið gekk vel fyrir sig, margir úrslitaleikirnir 

voru jafnir og þurfti að beita bráðabana til að ákvarða sigurvegara oftar en einu sinni. Akur sýndi sýna sterkustu 

frammistöðu og tók 3 af 6 einstaklings titlum. Feðginin Anna og Alfreð tóku fyrstu titla sína í opnum flokki. 

Íslandsmeistaratitlar einstaklinga: 

• Ragnar Þór Hafsteinsson Boginn 

• Alfreð Birgisson Akur 

• Izaar Arnar Þorsteinsson Akur 

• Marín Aníta Hilmarsdóttir Boginn 

• Anna María Alfreðsdóttir Akur 

• Guðbjörg Reynisdóttir Hrói Höttur 

 

Íslandsmeistaramót utandyra - júlí  

Íslandsmeistaramót utandyra var haldið í júlí á Hamranesvelli í Hafnarfirði í einu versta veðri í manna minnum. 

Skotmörkin ultu á laugardeginum þegar trissubogar og berboga kepptu og skemmdu örvar nokkurra keppenda, 

gert var hlé á haldi mótsins og aðstæður svæðis og keppenda bættar. Undankeppni mótsins var stytt til að 

koma á móts við það úr 72 örvum í 18 örvar og tími til að skjóta hverri ör var lengdur. Veður skánaði þó seinni 

part dags og mögulegt var að halda úrslitaleiki mótsins með hefðbundnu sniði og keppni sveigboga og langboga 

á sunnudeginum gekk betur þar sem veðrið hafði skánað töluvert.  

Íslandsmeistaratitlar einstaklinga: 

• Oliver Ormar Ingvarsson Boginn 

• Alfreð Birgisson Akur 

• Izaar Arnar Þorsteinsson Akur 

• Marín Aníta Hilmarsdóttir Boginn 

• Anna María Alfreðsdóttir Akur 

• Guðbjörg Reynisdóttir Hrói Höttur 

 

Íslandsmeistaramót víðavangi - ágúst  

Íslandsmeistaramótinu í víðavagnsbogfimi var aflýst á árinu vegna skorts á þátttöku. Mótið átti að halda á 

Austurlandi. Áætlað er að halda Íslandsmeistaramótið í víðavangsbogfimi í framtíðinni í samfloti við önnur 

innlend stórmót í markbogfimi, til þess að kynna íþróttina fyrir iðkendum á ódýran og aðgengilegan veg. 

Íslenskur keppandi keppti til brons verðlaun á EM í víðavangsbogfimi í U21 flokki 2019, en þó að getustig 

örfárra keppenda í íþróttagreininni sé hátt hefur 

almenn þróun og þátttaka í íþróttagreininni 

dregist langt á eftir getustigi okkar besta fólks, 

og erfitt hefur reynst að byggja almennan áhuga 

á íþróttagreininni.  

Þessu verður seint gleymt af Íslandsmeistaramótinu 2022 

Ragnar Þór á  Íslandsmeistaramótinu innandyra 2022 

Mynd frá Íslandsmeistaramóti í víðavangsbogfimi 2021 

Íslandsmót ungmenna 
Íslandsmót ungmenna innandyra - febrúar  

Íslandsmót ungmenna innandyra var haldið í 

Bogfimisetrinu í tvennu lagi sömu helgi í febrúar. 

Íslandsmót U16/U18 á laugardegi og Íslandsmót 

U21 á sunnudegi. Mjög hörð samkeppni var á 

mótinu, og þurfti m.a. Íslenskur keppandi sem 

var í 4 sæti á EM innandyra í U21 flokki í febrúar 

að sætta sig við 4 sæti á Íslandsmóti U21 í ár. 

Getustig í sumum keppnisgreinum hefur rokið 

upp á síðustu árum og merki um bjarta framtíð.  

18 Íslandsmeistaratitlar einstaklinga og 24 Íslandsmeistaratitlar félagsliða eru í boði á Íslandsmótum ung-

menna og of langt að lista þá alla upp sérstaklega hér. Mögulegt er að finna úrslit mótana í mótakerfi BFSÍ og 

á tengdri úrslitasíðu niðurstöðu kerfisins ianseo.net, ásamt fréttum um mótið á archery.is og bogfimi.is. 

Íslandsmót ungmenna utandyra - júlí  

Íslandsmót ungmenna utandyra var haldið á 

Hamranesvelli í Hafnarfirði í júlí. Boginn sýndi 

mikla yfirburði á mótinu og tók 25 af 27 gull 

verðlaunum og sló 7 af 7 Íslandsmetum sem 

slegin voru á mótinu. Þátttökufjöldi stóð í stað 

milli ára á Íslandsmóti ungmenna utandyra og 

búist er við að það muni taka einhvern tíma þar 

til að við sjáum vöxt í þátttöku utandyra eins og 

var fyrir faraldur. 

Íslandsmót öldunga 
Íslandsmót öldunga utandyra - júlí  

Íslandsmót öldunga utandyra var haldið á Hamranesvelli í Hafnarfirði í júlí. Þátttaka á mótinu var mun minni 

en fyrri ár og greinilegt að langtíma áhrif faraldursins hafa verið mikil á öldungastarf. Þó að vel hafi gengið hjá 

félögum að verja ungmenni fyrir miklum hluta áhrifum faraldursins á Íslandi þá voru margir öldungar sem 

náðist ekki að halda jafn vel utan um og margir tóku sér hlé frá íþróttinni á meðan á faraldrinum stóð og hafa 

ekki en snúið aftur. Ekki var sýnt beint frá mótinu vegna þess að starfsfólk sem hefur séð um úrslit og beinar 

útsendingar á mótum var í sóttkví tengt þátttöku í landsliðsverkefni.  

Íslandsmót öldunga innandyra    nóvember 

Íslandsmót öldunga innandyra var haldið í 

nóvember í Bogfimisetrinu. Mótið var fært til 

seinni part árs 2022 til þess að dreifa verkefnum 

jafnar yfir árið. Mótið var einnig hluti af World 

Series Open mótaröð WA. Mótið gekk vel þó að 

minni þátttaka hafi verið á mótinu en á fyrri 

árum. Kórónuveirufaraldurinn orsakaði mikið 

brotfall eldri keppenda úr íþróttinni en öld-

ungarnir eru hægt og rólega að skila sér aftur inn 

í íþróttina og nokkrir nýir/gamlir farnir að bætast 

við og taka sínu fyrstu titla.  

Sveinn Sveinbjörnsson var aldursforseti Íslandsmóts Öldunga innan-
dyra 77 ára gamall nýliði. Sveinn byrjaði í íþróttinni 76 ára gamall og 

er nú Íslandsmeistari í öldungaflokki (50+). 
Sveinn er einnig áætlaður til keppni á EM innandyra 2023 í berboga.  

Það er aldrei of seint að byrja! 

Keppendur að sækja og skora örvar á Íslandsmóti U16/U18 

Hluti keppenda í undankeppni Íslandsmót ungmenna utandyra 

Bikarmót BFSÍ 
Byrjað var að halda reglubundna Bikarmótaröð á árinu. Starfsfólk BFSÍ hefur haldið ýmis konar mót og móta-

raðir á síðasta áratug í ýmsum formum til að finna besta fyrirkomulag slíkra móta. Fyrsta formlega Bikar-

mótaröð BFSÍ utandyra verður haldin sumarið 2023 en verið er að vinna að fyrirkomulagi þess. 

Bikarmótaröð BFSÍ innandyra 
Fyrsta formlega Bikarmótaröð BFSÍ innandyra 

var sett á laggirnar á árinu fyrir tímabilið 2022-

2023. Mótaröðinni lýkur í byrjun árs 2023 og 

telst því 2023 Bikarmótaröðin. Flest mót í Bikar-

mótaröðinni voru tengd við World Series Open 

mótaröð heimssambandsins, en Bikarmótaröð 

BFSÍ 2022-2023 hófst aðeins fyrr en World 

Series Open og því aðeins 4 af 6 Bikarmótum 

sem voru hluti af mótaröð heimssambandsins 

þetta árið. Áætlað er að samhæfa Bikar-

mótaröðina fyrir 2023-2024 tímabilið við World Series Open tímabilið. Bikarmótaröðin er kynlaus til að skapa 

meiri samkeppni og reynslu og stuðla að þátttöku kynsegin fólks. Stjórn BFSÍ ákvað einnig á stjórnarfundi í 

nóvember að bæta við 50.000.kr verðlaunafé fyrir Bikarmeistara hvers tímabils í hverri keppnisgrein, til að 

stuðla að aukinni þátttöku á Bikarmótunum. Konur sýndu mikla yfirburði á Bikarmótum í Bikarmótaröð BFSÍ 

árið 2022-2023, það verður spennandi að sjá úrslitin í skýrslu stjórnar 2023.  

Ungmennadeild BFSÍ 
12 mót í Ungmennadeild BFSÍ voru haldin á 

árinu. Ungmennadeildin er mánaðarleg fjar-

mótaröð innandyra sem haldin er af BFSÍ og er 

byggð upp á þann veg að stuðla að þróun móta-

halds innan aðildarfélaga BFSÍ með stuðningi frá 

starfsfólki BFSÍ. Ungmennadeild BFSÍ var sett á 

laggirnar í ágúst 2020 og tók við af Bogfimisetrid 

Youth Series til þess að fylla í skort á þátttöku-

möguleikum ungmenna á mótum í sínum aldurs-

flokkum. Líklegt er að haldið verði áfram með deildina á komandi árum til þess að hvetja iðkendur félaga til 

þátttöku í mótum og gefa iðkendum möguleika á að eiga fyrstu kynni af móti í heimabyggð þeim að kostnaðar-

lausu og á auðveldan hátt. Á sama tíma og það þróar iðkendur og félögin í mótahaldi og reglum íþróttarinnar. 

Önnur mót 
BFSÍ hélt tvær nýjar mótaraðir utandyra á árinu, Íslandsbikarmótaröð og Sumarmótaröð. Báðar mótaraðirnar 

samanstóðu af fjórum mótum hvor og voru haldnar á Hamranesvelli í Hafnarfirði í samstarfi við BF Hróa Hött. 

Tilkoma þeirra var m.a. til þess að koma á móts við skort á utandyra mótum á Íslandi, sérstaklega fyrir byrj-

endur og ungmenni. Mótin voru einnig skráð hjá World Archery og því hæf til þess að ná lágmarksviðmiðum 

fyrir Evrópuleika 2023 fyrir þá keppendur sem miða á það mót og voru ekki búnir að ná viðmiðum. Áætlað er 

að halda áfram með þróun utandyra bikarmótaraðar á vegum BFSÍ utandyra 2023. Mótaraðirnar voru einnig 

síðasti liður í þróun Bikarmótaraðar BFSÍ innandyra fyrir árið 2023 og titla Íslandsbikarmeistara formlega. 

Stóri Núpur mótaröðin var haldin á árinu og samanstóð af þremur mótum. Þó að líklegt teljist að þetta sé í 

síðasta sinn sem mótaröðin verður haldin þar sem Gunnar Þór Jónsson á Stóra Núpi hefur átt erfitt með að sjá 

um einkavöllinn og ákvað því að selja meirihluta af búnað sínum á árinu til BF Hróa Hattar. Völlurinn er þó en 

til en mun minni búnaður á svæðinu til þess að halda mót í framtíðinni.   

Afreksstarf 

Afrekssjóður ÍSÍ (ASJ) er stærsti styrktaraðili BFSÍ í afreksstarfi. Í desember 2021 barst tilkynning um  uppfærslu 

BFSÍ í flokkun í B/alþjóðlegt sérsamband af ASJ fyrir árið 2022. Þetta var stórt skref í þróun BFSÍ og mikil viður-

kenning á starfi, umgjörð og árangri BFSÍ. Miklar kröfur lögðust á starf BFSÍ m.a. gagnvart starfsmannahaldi.  

Árangur BFSÍ í afreksstarfi árið 2022 hefur verið mjög góður og vel er staðið að starfi og umgjörð afreksstarfsins. 

Íþróttastjóri fór yfir með stjórn BFSÍ öll viðmið í reglugerð um Afrekssjóð ÍSÍ fyrir flokkun A/Afrekssérsambanda 

og þær miklu viðbótar kröfur sem legðust á BFSÍ tengt slíkri flokkun. Stjórnin taldi BFSÍ geta staðið undir því og 

sáu engin viðmið sem vantaði upp á slíka flokkun og taldi því við hæfi að sækja um hærri flokkun fyrir 2023.  

BFSÍ er þó ekki matsaðili á slíkri flokkun, Afrekssjóður ÍSÍ ákveður flokkun sérsambanda. Ef ASJ telur að BFSÍ 

hafi ekki náð viðmiðum fyrir A/Afrekssérsambönd að svo stöddu ætti BFSÍ að fá upplýsingar um hvaða viðmið 

vantar upp á slíka flokkun BFSÍ innan ASJ í framtíðinni, ef einhver eru. Íþróttastjóri og stjórn BFSÍ geta þá unnið 

að því að ná þeim atriðum sem vantar upp á, ef einhver eru. Flokkun sérsambanda og úthlutun fjármagns úr 

Afrekssjóði ÍSÍ fyrir árið 2023 var ekki lokið fyrir áramót, m.a. vegna margra breytinga innan ÍSÍ tengt afreks-

starfi og nýtt starfsfólk að taka við starfinu, og niðurstaða ekki ljós við lok árs 2022. 

Minna fannst fyrir áhrifum kórónuveirufaraldursins í afreksstarfi á árinu. Nokkrir keppendur greindust smitaðir 

fyrir landsliðsverkefni 2022 og aflýstu þátttöku með skömmum fyrirvara. Áætlað er að áhrifin verði lítil á lands-

liðsverkefni 2023, en mögulegt 

að takmarkanir verði í sumum 

löndum. Faraldurinn setti 

nokkuð stórt högg á tölur í 

afreksstarfi, sem hefur verið á 

hraðri uppleið á síðasta áratug. 

Eins og sjá má greinlega í töfl-

unni hér til hliðar yfir skrán-

ingar í erlend landsliðsverkefni 

á síðasta áratug.  

AFREKSSTARF 

Frá EM innandyra Slóveníu 

Þátttöku og árangurs tölfræði og þróun síðasta áratug  

A landsliðsverkefni (HM/EM/ÓL/EL/HL opinn flokkur/fullorðinna) 
European Indoor Championships (EM innandyra) – Lasko Slóvenía febrúar  

Fleiri en 300 keppendur frá 30 Evrópuþjóðum 

áttust við á mótinu. Allir 13 keppendur BFSÍ 

komust í einstaklings eða liða úrslit á EM. Guð-

björg Reynisdóttir var slegin út í 8 manna úrslitum 

einstaklinga gegn Ítölskum keppanda, trissuboga 

kvenna og karla liðin voru slegin út í 8 liða 

úrslitum af Ítalíu og Frakklandi og sveigboga karla 

og kvenna liðin voru slegin út í 16 liða úrslitum 

gegn Úkraínu og Moldóvu. Engin verðlaun unnust 

að þessu sinni á EM innandyra. 

Næst því að vinna til verðlauna var Guðbjörg 

Reynisdóttir sem tapaði með naumum mun í 8 

manna úrslitum mótsins með hæsta skor þeirra 

sem voru slegnar út og Guðbjörg endaði því efst þeirra í 5 sæti. Trissuboga kvenna liðið endaði hæst Íslensku 

liðanna í 7 sæti eftir að vera slegnar út af brons verðlauna hafa mótsins Ítalíu í 8 liða úrslitum 237-217.  

Of margt gerðist á mótinu til þess að fjalla um það sérstaklega í skýrslu stjórnar enda Ísland með fjórða mesta 

fjölda keppenda á EM innandyra á eftir Ítalíu, Rússlandi og Tyrklandi. Á EM innandyra er keppt í opnum flokki 

(fullorðinna) og U21 flokki á sama móti en fjallað er um U21 niðurstöðurnar neðar í skýrslu stjórnar. Mögulegt 

er að finna frekari upplýsingar og nánar um niðurstöður mótsins í fréttagreinum á archery.is og bogfimi.is. 

European Outdoor Championships (EM utandyra) – Munchen Þýskaland júní  

Yfir 300 keppendur frá 40 Evrópuþjóðum áttust 

við á EM utandyra á árinu. BFSÍ skipaði fullu 12 

manna liði á EM utandyra. Sveigboga kvenna og 

karla liði og trissuboga kvenna og karla liði. Allir 

keppendur og lið komust í lokakeppni nema 

sveigboga karla liðið og sveigboga blandaða liðið. 

Trissuboga kvenna liðið komst í úrslit EM en voru 

slegnar út af Hollandi í 16 liða úrslitum 222-205 

og enduðu í 9 sæti á mótinu.  

Anna María Alfreðsdóttir stóð sig best í einstak-

lingskeppni mótsins þar sem hún endaði í 17 sæti 

eftir að tapa naumlega 143-140 í 32 manna loka-

keppni gegn Tyrkneskum keppanda. Trissuboga 

kvenna liðið hækkaði töluvert á heimslista eftir mótið og var í 13 sæti í Evrópu og 30 sæti í heiminum eftir 

mótið (liðið endaði við lok árs í 11 sæti í Evrópu og 21 sæti í heiminum).  

Tveir Íslenskir keppendur voru nálægt því að vinna þátttökurétt á Evrópuleikana 2023. Anna María Alfreðs-

dóttir í trissuboga kvenna sem var slegin út 143-140 og Valgerður E. Hjaltested í sveigboga kvenna sem var 

slegin út af Pólskum keppanda í spennandi leik sem endaði jafn 5-5 og þurfti því að leysa með einnar örvar 

bráðabana, nær miðju vinnur og sú Pólska átti bara betra skotið í þetta sinn. Því er áætlað að góður líkur séu 

á að BFSÍ vinni þátttökurétt á Evrópuleikana í Bretlandi 2023 þar sem síðustu þátttökuréttum verður úthlutað. 

Ítarlegri fréttir um mótin og gengi okkar fólks á mótinu er hægt að finna í fréttum á archery.is og bogfimi.is. 

  

Sveinbjörg, Ewa og Anna Trissuboga kvenna lið á EM utandyra 

Guðbjörg Reynisdóttir í 5 sæti á EM innandyra 

Önnur landsliðsverkefni fullorðinna (B/C) 
World Cup Stage 3 (Heimsbikarmót 3) – París Frakklandi júní  

Fimm keppendur voru skráðir til keppni á heims-

bikarmótið í París. Upprunalega voru þeir sjö en 

tveir keppendur þurftu að aflýsa þátttöku vegna 

Covid smits. Heimssambandið er að prófa nýtt 

fyrirkomulag lokakeppni á heimsbikarmótum á 

þessu ári með því að fækka fjölda einstaklinga 

sem komast í lokakeppni í þeim tilgangi að stytta 

heimsbikarmótin til að lækka kostnað við þátt-

töku á þeim. 

Anna María Alfreðsdóttir í trissuboga kvenna,  

Oliver Ormar Ingvarsson í sveigboga karla og 

trissuboga karla liðið komust áfram í lokakeppni 

eftir undankeppni mótsins. Engin komst í úrslit 

heimsbikarmótsins en næst því var trissuboga karla liðið sem var slegið út í 24 liða lokakeppni í leik gegn Suður 

Afríku sem endaði 231-214. Anna María Alfreðsdóttir var slegin út 145-143 í mjög jöfnum einstaklings leik gegn 

Kóreskri konu. Anna hækkaði í 29 sæti á Evrópulista og 59 sæti á heimslista einstaklinga eftir mótið sem er 

hæsta sæti á klassíska heims- og Evrópulistanum sem Íslendingur hefur náð til dags. Anna er en að einbeita sér 

að því að keppa í U21 mótum og það fást aðeins stig á heimslista fyrir að keppa í mótum fullorðinna, því má 

áætla að við sjáum hana ekki rjúka upp heimslista einstaklinga fyrr en árið 2024 þegar hún verður 21 árs. 

Veronicas Cup World Ranking Event – Kamnik Slóveníu maí  

Keppendur BFSÍ unnu til tveggja verðlaun á 

Veronicas Cup. Anna María Alfreðsdóttir 19 ára 

var fyrst Íslendinga til þess að vinna til verðlaun á 

heimslistamóti í einstaklingsgrein í opnum flokki 

(fullorðinna) þegar hún tók brons í trissuboga 

kvenna. Anna tapaði aðeins einum leik á mótinu í 

undanúrslitum gegn Toja Ellison frá Slóveníu, en 

Toja vann m.a. gull verðlaun á Evrópuleikum árið 

2019. 

Trissuboga kvenna liðið tók gull á mótinu sem 

setti trissuboga kvenna liðið í 21 sæti á heimslista 

og 11 sæti á Evrópulista. Ísland var með þriðja 

besta árangur mótsins á heildina litið í opnum 

flokki (fullorðinna) skv. frétt heimssambandsins á 

eftir Slóveníu og Bretlandi. Um 50 þjóðir og 250 manns kepptu á mótinu í þremur aldursflokkum, opnum flokki 

(World Ranking), U21 og U18 flokki. Allir keppendur BFSÍ sem gátu keppt í U-flokkum ákváðu þess í stað að 

keppa í opnum flokki upp á heimslistastig. Það heppnaðist vel þar sem kvenna liðið á myndinni sem vann til 

verðlauna á mótinu eru allar á aldrinum 17-19 ára að vinna til sinna fyrstu alþjóðlegu verðlauna í fullorðins 

flokki. 

 

  

Freyja, Eowyn og Anna með liða gull og Anna með  einstaklings brons 
til viðbótar á Veronicas Cup World Ranking Event 

Anna María Alfreðsdóttir á heimsbikarmótinu í París - Mynd WA 

Ungmenna landsliðsverkefni (B/C) 
European Indoor Youth Championships (EM U21 innandyra) – Lasko Slóvenía febrúar  

Niðurstöður BFSÍ á mótinu voru góðar. Allir 7 

keppendur BFSÍ komust í einstaklings eða liða 

úrslit á EM ungmenna innandyra. Anna María 

Alfreðsdóttir í 4 manna úrslitum einstaklinga, Val-

gerður E. Hjaltested í 8 manna úrslitum einstak-

linga og bæði trissuboga karla og kvenna liðið í 8 

liða úrslit.  

Anna María Alfreðsdóttir átti klárlega bestu 

frammistöðu mótsins og endaði í 4 sæti eftir að 

tap í brons úrslita leiknum gegn Tyrkneskri stelpu. 

Þetta er í annað sinn sem Íslendingur keppir til 

verðlauna á EM U21 en Guðbjörg Reynisdóttir 

gerði það fyrst árið 2019. Anna var einnig í trissu-

boga kvenna liðinu með Freyju Dís Benediktsdóttir og Söru Sigurðardóttir sem endaði í 5 sæti eftir tap gegn 

Ítalíu 229-222 í 8 liða úrslitum. Valgerður E. Hjaltested endaði í 5 sæti eftir að vera slegin út af Breskum kepp-

anda og trissuboga karla liðið endaði í 8 sæti eftir tap gegn Danmörku 235-226 

Nóam Óli Stefánsson var, eftir því sem best er vitað, fyrsti trans einstaklingur sem keppt hefur fyrir Íslenskt 

landslið fyrir Íslenskt sérsamband og endaði hann í 8 sæti með trissuboga karla liðinu. Frekari fréttir og úrslit 

af mótinu er hægt að finna í fréttagreinum á archery.is og bogfimi.is. 

Nordic Youth Championships (NUM/NM ungmenna) – Kemi Finnland júlí  

NM ungmenna 2022 var haldið með venjulegu 

sniði á ný eftir raskanir vegna kórónuveirufar-

aldursins síðustu 2 ár. Gengið á mótinu var gott 

og okkar fólk tók samtals 15 verðlaunapeninga 

heim á klakann, tvo Norðurlandameistaratitla, 6 

silfur og 7 brons. 11 af 15 Íslensku keppendunum 

unnu til verðlauna og flestir af þeim voru að 

keppa á sínu fyrsta erlenda móti. 

Freyja Dís Benediktsdóttir og Þórdís Unnur 

Bjarkadóttir unnu titlana fyrir Ísland á mótinu, 

Freyja í U18 og Þórdís í U16, báðar í trissuboga. 

Anna María Alfreðsdóttir var talin sigurstrang-

legust í U21 flokki þar sem hún skoraði hæsta skor 

karla og kvenna í undankeppni mótsins og var í fjórða sæti á EM innandyra, en hún endaði óvænt í 4 sæti. 

Valgerður E. Hjaltested sýndi einnig frábæra frammistöðu og tók brons í þátttökumesta flokki NM ungmenna 

sveigboga kvenna U21, en eini útslátturinn sem Valgerður tapaði á mótinu var gegn Amalie Storlev frá Noregi 

sem endaði í 4 sæti á EM ungmenna mánuði síðar. 

  

Íslensku keppendurnir á NM ungmenna 2022 – Mynd WAN 

Nóam í 8 liða úrslitum með trissuboga karla liðinu á EM U21 

European Outdoor Youth Championships – Lilleshall Bretland ágúst   

Sjö keppendur kepptu fyrir hönd BFSÍ á EM ung-

menna utandyra. Fullskipað lið var í U21 kvenna 

en aðeins einn karlkyns keppandi í trissuboga 

U21. Yfir 300 keppendur kepptu á mótinu frá 

fleiri en 30 Evrópuþjóðum. 

Gengið á mótinu var gott og allir sjö keppendur 

BFSÍ komust í 16 liða úrslit eða hærra. En í 

úrslitum virtist Ísland vera lukkuland mótsins fyrir 

mótherja í liðakeppni. Í trissuboga kvenna 8 liða 

úrslitum sló Ítalía (brons verðlaunhafi mótsins) 

Ísland út með U21 heimsmeti! 236-223, sem var 

eina skorið yfir 230 stigum á mótinu. Okkar 

stelpur stóðu sig samt flott og skoruðu landsliðs-

met í leiknum, en stelpurnar enduðu í 5 sæti sem var einnig hæsta niðurstaða mótsins fyrir Ísland. Í blandaðri 

liðakeppni skoraði Breska liðið hæsta leik mótsins í 16 liða úrslitum í gegn Íslandi. Þetta var í fyrsta sinn sem 

Ísland tekur þátt í EM ungmenna utandyra, en mótinu var frestað frá 2020 til 2022 vegna faraldursins. 

Hæfileikamótun 
Hæfileikamótun er langtíma undirstaða þess að Ísland geti skipað sér sæti meðal bestu þjóða í heiminum í 

íþróttinni og viðhaldið þeirri stöðu. Auðsjáanlegt er að hæfileikamótun er að skila góðum árangri s.s. á því að 

nokkrir einstaklingar sem voru/eru í hópnum eru þegar að ná lágmarksviðmiðum fyrir Evrópuleika og/eða 

Ólympíuleika og gott gengi hefur verið í landsliðsverkefnum ungmenna á árinu.  

Helsta áhersla í hæfileikamótun er á einstaklings 

þjálfun. Slík þjálfun hefur almennt skilað 

mestum árangri í að hækka getustig íþrótta-

fólksins og þar með árangur liða. Mest áhersla 

hefur verið á að bæta form og tækni einstak-

linga, einnig ráð/aðstoð við stillingar/val á 

búnaði, æfingarskipulagsgerð, markmiðasetn-

ing og þátttöku-/fjárhagsáætlunargerð. 

BFSÍ mun leggja meiri áherslu á að byggja upp 

búnað tengdum hæfileikamótun á næstu árum. 

Skortur á góðum búnaði hefur reglubundið verið 

ljón í vegi margra hæfileikaríkra íþróttamanna 

og hægt á eða stoppað framför þeirra. (Lukku-

ljónið á EM ungmenna var ekki eitt af þeim 

ljónum hehe) BFSÍ áætlar því að fjárfesta í 

búnaði tengt hæfileikamótun á næstu árum svo 

að íþróttafólkið hafi greiðan aðgang að búnaði sem þarf, og er hægt að samnýta, til þess að tryggja að þeir geti 

náð hámarks árangri á meðan á þróun þeirra stendur og auka líkur á því að skapa fleira afreksfólk í framtíðinni. 

Minni áhugi var á samstarfi frá öðrum Norðurlöndum á árinu í verkefnum sem BFSÍ átti frumkvæði að. Enda 

kom ungmennastarf margra landa mjög illa út úr kórónuveirufaraldrinum. 70% fækkun yngri keppenda áætlaði 

eitt Norðurlandið á árinu!. Áætlað var að BFSÍ héldi óformlegt Norðurlandameistara fjarmót innandyra í U21 

flokki í nóvember, en ákveðið var að fresta því þar til jafnvægi er komið á starfið á ný á Norðurlöndum. Áhrif 

faraldursins sáust einnig á NM ungmenna í ár, en þar átti Ísland fleiri keppendur en heimaþjóðin Finnland.   

BFSÍ hópurinn á EM ungmenna í Bretlandi með lukkuljóni mótsins 

NM ungmenna er stór partur af því að gefa yngri félagsmönnum 
aðildarfélaga tækifæri til þess að komast í kynni við alþjóðlega keppni 
á skemmtilegan og lærdómsríkan veg. Þar þeir kynnast einnig öðrum 
krökkum á Norðurlöndum með sömu áhugamál og vekur áhuga á að 

miða hærra í framtíðinni. Á mynd er Þórdís Unnur Bjarkadóttir á NUM 

World Series 
World Series innandyra mótaröð World Archery skarast á áramót og því var eitt fyrirkomulag fyrir árið 2022 

(2021-2022 tímabil) og annað við lok árs 2022 (sem er partur af 2022-2023 tímabili). 

World Series 2022 (2021-2022 tímabil)  

23 keppendur frá Íslandi tóku þátt í World Series mótaröðinni í janúar 

og febrúar fyrir 2021-2022 tímabilið. Nýtt fyrirkomulag var sett upp 

fyrir World Series á tímabilinu og var m.a. byrjað með innandyra 

heimslista (Open Ranking) tengt því fyrirkomulagi. Fjórar konur frá 

Íslandi náðu að halda sér í topp tíu sætum í sínum keppnisgreinum á 

World Series Open heimslistanum 2021-2022 tímabilið:  

• Guðbjörg Reynisdóttir 4 sæti í berboga kvenna 

• Anna María Alfreðsdóttir 8 sæti í trissuboga kvenna 

• Freyja Dís Benediktsdóttir 10 sæti í trissuboga kvenna 

• Birna Magnúsdóttir 7 sæti í berboga kvenna 

Átta aðrir Íslendingar voru í 20 efstu sætum á World Series Open heimslistanum í sínum keppnisgreinum.  

World Series 2023 (2022-2023 tímabil)  

Staða Íslendinga á World Series Open heimslista við lok ársins 2023 var mjög góð og líklegt að margir Íslend-

ingar endi hátt á innandyra heimslistanum. Stór hluti 2023 tímabilsins fer fram á árinu 2022 í nóvember og 

desember, en þar sem lokaniðurstöður bikarmótaraðar BFSÍ 2022-2023 eru árið 2023 verður fjallað um tíma-

bilið í heild sinni í skýrslu stjórnar 2023 í stað þess að skipta umfjöllun í tvo hluta í hverri skýrslu. 

Æfingabúðir 
Nokkrar æfingabúðir voru haldnar á árinu fyrir ýmsa minni hópa innan BFSÍ. Við lok árs 2022 var ákveðið að 

færa æfingabúðir frekar í stærri sameiginleg verkefni á ný, í stað skiptingu í minni hópa eins og hafði verið 

markmiðið á árinu 2022. Með því opnast einnig möguleiki á því að bjóða erlendum sérfræðingum til þátttöku 

í æfingabúðum landsliða með minni kostnaði og að fleiri gætu notið góðs af slíkri reynslu. Fyrstu slíku æfinga-

búðirnar voru haldnar 25-27 nóvember með Dubravko Buden frá Króatíu sem er m.a. landsliðsþjálfari Austur-

ríkis og Lúxemborg. Helgin var mjög þétt setin enda Bikarmót, Íslandsmót öldunga, formannafundur ÍSÍ, fundur 

með WA og ýmislegt annað sem endaði á sömu helgi. Áætlað er að Buden muni halda 1-3 æfingabúðir á ári 

fyrir BFSÍ tengt A-landsliðum og hæfleikamótun 2023, en það þarf að aðlaga það að skipulagi Lúxemborg, 

Króatíu, Austurríkis, Íslands og alþjóðlega mótaskipulaginu hverju sinni.  

  
Buden h/m á mynd í kaffi pásu að fylgjast með Íslandsmóti Öldunga sem var haldið á sama tíma og æfingarbúðir í nóvember. 

Buden flaug svo beint frá Íslandi til Ísrael til þess að halda stig 3 þjálfaranámskeið á vegum heimssambandsins þar í landil 

Menntun/endurmenntun afreksþjálfara 
WA/BFSÍ alþjóðlegt þjálfaranámskeið stig 1 var 

haldið á Íslandi 2-7 ágúst með styrk frá Ólympíu-

samhjálpinni (Olympic Solidarity).  

Allir þátttakendur náðu alþjóðlegum þjálfararétt-

indum. Íþróttastjóri BFSÍ var einn prófdómara 

World Archery á námskeiðinu. Valgerður E. 

Hjaltested starfsmaður BFSÍ sem mun m.a. sjá um 

hæfileikamótun í afreksstarfi sat námskeiðið sem 

hluta af menntun afreksþjálfara og náði 

prófi/mati. Mögulegt er að sjá nánar um nám-

skeiðið ofar í skýrslu stjórnar undir liðnum 

útbreiðsla og fræðsla. 

Alþjóðlegir dómarar 
BFSÍ sendi Söru Sigurðardóttir 19 ára á heimsdómara námskeið ungmenna á vegum heimssambandsins í Hali-

fax Kanada 29 maí – 2 júní, þar sem hún hafði lýst yfir áhuga á því að sitja námskeiðið. Sara náði World Archery 

Youth Judge réttindum hjá heimssambandinu og því einnig metin sem heimsálfudómari Evrópusambandsins 

WAE. BFSÍ var tilkynnt um það síðar á árinu að Sara muni dæma á sínu fyrsta alþjóðlega móti í Sviss á Evrópu-

bikarmóti ungmenna í júní árið 2023, ásamt fjórum öðrum dómurum frá Evrópska bogfimisambandinu. Alþjóð-

lega dómarateymið verður yfir landsdómarateymi mótsins til að tryggja rétt verklag og að farið sé eftir reglum.  

Um ýmis konar tímamót að ræða tengt þessum árangri Söru: 

• Næst yngsti ungmenna heimsdómari í sögu WA 

• Yngsti heimsálfudómari í sögu WAE 

• Yngsti núverandi alþjóðlegi dómari 

• Fyrsti Íslenski dómari fyrir heimssambandið 

• Fyrsta Íslenska kona með alþjóðleg dómararéttindi 

• Fyrsti Youth Judge á Norðurlöndum svo best er vitað 

• Ein af fjórum sem sátu námskeiðið og stóðust próf 

• Ein af 16 með World Youth Judge dómararéttindi 

Einn annar alþjóðlegur dómari er með virk alþjóðleg dómara-

réttindi á Íslandi, Guðmundur Örn Guðjónsson heimsálfudómari 

Evrópska bogfimisambandsins. Guðmundur náði endurnýjunar-

prófi á árinu með yfir 9.5 í einkunn (áætlað m.v. svaralista, engin 

formleg einkunn er gefin á dómaraprófum WAE) og réttindi hans 

voru framlengd til ársins 2026, en hann hefur verið með réttindi frá árinu 2018.  

Guðmundur situr reglubundið í dómnefndum alþjóðlegra móta, þar sem hann er til staðar á flestum mótum 

en almennt í öðrum hlutverkum. Hann er reglubundið beðinn um að fylla til skamms tíma í stöðu dómara þar 

sem aðstæður krefjast þess á alþjóðlegum mótum (s.s. ef of mörg lið eru að keppa á sama tíma, það þarf að 

vera einn dómara per leik, eða vegna persónuhagsmuna dómara að dæma ekki leik eigin lands, þar sem meiri-

hluti dómara á alþjóðlegum mótum eru landsdómarar heimalands). Guðmundur sat í dómnefnd tveggja 

alþjóðlegra móta 2022 og var beðinn um að sinna dómgæslu tímabundið á einu alþjóðlegu móti 2023.  

Samtals eru 14 dómarar á Norðurlöndum með alþjóðleg dómararéttindi (IJ, IJC, CJ og/eða YJ) af þeim eru tveir 

Íslenskir, Sara og Guðmundur. Takmarkaður fjöldi alþjóðlegra dómara mega halda réttindum per þjóð.  

Yfirferð á Ólympískum sveigboga á World Archery L1 coaching 
seminar í Bogfimisetrinu í ágúst 

Mynd af þátttakendum á WA Youth Judge seminar. 
Sara v/m í miðju röð. – Mynd WA 

Heilbrigðisteymi 
Mest áhersla í heilbrigðisteymi á árinu var á íþróttasálfræði og almennt eftirlit/forvarnir slysa/meiðsla íþrótta-

fólks hjá sjúkraþjálfurum á árinu. BFSÍ nýtti þjónustu nokkurra sjúkraþjálfara til þess að fylgjast með stöðu síns  

íþróttafólks. Meðal annars vegna sérhæfingu sjúkraþjálfara og mismunandi þarfa íþróttamanna. Einnig til þess 

að koma á móts við afreksfólk sem býr utan höfuðborgarsvæðisins, að þeir geti leitað sér að þjónustu nær 

heimabyggð. Flestir í hópum BFSÍ hafa leitað til sjúkraþjálfara á árinu tengt forvörnum og örfáir vegna endur-

tekinnar meðhöndlunar.  

Rætt var við nokkur lönd um möguleika á samstarfi tengt heilbrigðisteymi í landsliðsverkefnum, til viðbótar við 

það heilbrigðisteymi sem er til staðar á vegum mótshaldara alþjóðlegra stórmóta. Gott samstarf myndaðist 

við sjúkraþjálfara Slóvenska landsliðsins á EM innandyra í febrúar og Þýska liðið hefur veitt Íslandi stuðning 

með því að lána sinn sjúkraþjálfara á mótum til Íslands þegar þörf hefur verið á. Unnið var að frekara samstarfi 

við önnur landssambönd og mótshaldara á árinu. 

Starfsmenn í afreksstarfi  
Stjórn BFSÍ samþykkti á stjórnarfundi í nóvember að hækka starfshlutfall íþróttastjóra í 100% starf í samræmi 

við aðgerðaáætlun afreksstarfs BFSÍ og heildarstefnu BFSÍ sem kynnt voru á bogfimiþingi 2021. Dubravko Bu-

den frá Króatíu kom fyrst til Íslands í æfingabúðir í nóvember á árinu og mun starfa í verkefnatengdu hlutastarfi 

2023 við hæfileikamótun og A landslið með áherslu á trissuboga flokk. 

Starfssamningur Valgerðar E. Hjaltested var endurnýjaður í ótímabundin samning við lok árs 2022 og starfs-

hlutfall hennar aukið úr 80% í 100%. Valgerður var fyrst ráðin með eins árs starfssamningi fyrir árið 2022 og 

áætlað að meta svo stöðu um áramót. Valgerður starfar mest við innlent mótaskipulag og framkvæmd, og mun 

einnig taka að sér útbreiðslu og fræðslumál innan BFSÍ. Valgerður mun koma að hluta að afreksstarfi s.s. með 

því að sjá um hluta af hæfileikamótun sveigboga og skipulag C landsliðsverkefna. Einnig verður Valgerði kennt 

á grunninn að starfi íþróttastjóra á næstu árum, þannig að hún geti leyst hann af ef þörf krefur. 

  

Íþróttastjóri á viðburði í Slóveníu að lýsa einhverju fyrir keppanda í útsláttarkeppni. Eða hann að klappa í slow motion, hver veit. 

Afreksstefna og aðgerðaáætlun 
Uppfærð átta ára afreksstefna var samþykkt á Bogfimiþingi BFSÍ í 

mars 2021, ásamt henni var kynnt á þinginu aðgerðaáætlun afreks-

starfs til fjögurra ára. Fjallað var um bæði skjölin á Formannafundi 

2022. Afreksstefnan er rammi stjórnar BFSÍ fyrir afreksstarf BFSÍ. 

Flestum skammtímamarkmiðum í Afreksstefnu BFSÍ hefur þegar 

verið náð á öðru ári tímabili átta ára stefnunnar. Sérstaklega áhuga-

vert og ánægjulegt er að BFSÍ hefur nú þegar náð nokkrum langtíma 

árangursmarkmiðum. Afreksstefna BFSÍ og markmið afreks-

stefnunnar voru metin sem mjög metnaðarsöm af starfsmanni 

Afrekssjóðs ÍSÍ við yfirferð stefnunnar fyrir Bogfimiþing 2021. Það 

er því frábær árangur að ná metnaðarfullum langtíma markmiðum 

á öðru ári tímabili Afreksstefnu BFSÍ. 

Mat á störfum Íþróttastjóra BFSÍ, sem sér um afreksstarf BFSÍ, 

byggist að hluta á stöðu markmiða BFSÍ, hvort að þeim hafi verið 

náð og/eða þeirri framför sem orðið hefur í átt að því að ná þeim 

markmiðum. Stjórn BFSÍ telur því nokkuð ljóst að íþróttastjóri sé að 

standa sig óhemju vel í starfi við skipulag afreksstarfs BFSÍ og sem yfirþjálfari landsliða. Það endurspeglast í 

árangri sambandsins, stöðu markmiða BFSÍ og afreksstarfi sambandsins. Mörgum afreks markmiðum BFSÍ 

hefur verið náð 2-6 árum fyrr en bestu vonir voru sem er mjög jákvæð þróun. 

Mælikvarðar á skammtímamarkmiðum í Afreksstefnu BFSÍ  

• Iðkendum í ungmennaflokkum fjölgi um a.m.k. 5% á hverju ári – Markmiði náð 2021 og 2022 

• Keppendum á Íslandsmótum fjölgi um a.m.k. 5% á hverju ári – Markmiði ekki náð 2021 og 2022 -  Covid 

• Bjóða upp á dómara- og þjálfaranámskeið árlega fyrir lok 2022 – Markmiði náð 2022 

• BFSÍ eigi a.m.k. 2 alþjóðlega dómara fyrir lok 2024 – Markmiði náð 2022  

• Gera áætlun um stoðþjónustu sem er í boði fyrir afreksfólk fyrir 2022 – Markmiði náð 

• BFSÍ eigi a.m.k. 1 lið í úrslitum EM árlega fyrir 2024 – Markmiði náð, fimm lið í úrslitum 2022 

• BFSÍ eigi a.m.k. 1 keppanda meðal 100 efstu á heimslista fyrir 2023 – Markmiði náð 2022 

• Keppendum á NUM fjölgi um a.m.k. 5% á hverju ári – Markmiði ekki náð 2021 og 2022 – Kostnaður/Covid 

• BFSÍ eigi a.m.k. 2 lið í úrslitum EM ungmenna fyrir lok 2022.  – Markmiði náð 2022. 2 á EMU inni og 3 úti 

• Bjóða landsliðum og afreksfólki BFSÍ upp á eins faglega og heildstæða keppnidagsskrá á ársgrundvelli, eins 

og mögulegt er hverju sinni, þar sem leitast er við að lágmarka tilkostnað fyrir afreksfólkið sjálft. (Markmið 

sem er erfitt er að mæla og áætlað að fjarlægja/breyta því við næstu yfirferð stefnunnar.) - Markmiði náð  

• BFSÍ eigi a.m.k. 3 keppendur í lokakeppni HM fyrir lok 2025 – Í vinnslu, 2021 voru tveir 

• BFSÍ eigi a.m.k. 1 keppanda á Evrópuleikum 2023 – Í vinnslu 

• BFSÍ eigi a.m.k. 4 keppendur í lokakeppni um þátttökurétt á Ólympíuleika 2024 – Í vinnslu 

• BFSÍ eigi a.m.k. 1 lið í verðlaunasætum Evrópubikar ungmenna fyrir lok 2023 – Í vinnslu 

• BFSÍ eigi a.m.k. 1 lið í úrslitum HM ungmenna fyrir lok 2023. – Í vinnslu (líklega að það náist ekki þar sem 

HM ungmenna 2023 stangast á við önnur ungmenna og fullorðins mót) 

Langtímamarkmið í Afreksstefnu BFSÍ sem hefur þegar verið náð: 

• BFSÍ eigi a.m.k. 3 lið í úrslitum EM árlega fyrir lok 2028 – Markmiði náð 2022, 4 á EM inni og 1 á EM úti 

• BFSÍ eigi a.m.k. 3 lið í úrslitum EM ungmenna fyrir lok 2028 – Markmiði náð 2022. 2 á EMU inni og 3 úti 

Árangur í landsliðsverkefnum 
Við mat á árangri í landsliðsverkefnum er mikið horft til íþróttamanna sem komast í úrslit A landsliðsverkefna. 

BFSÍ átti 12 keppendur sem kepptu í úrslitum A landsliðsverkefna árið 2022 einu sinni eða oftar. Það er hæsta 

tala í sögu Íslenskrar bogfimi. Úrslit eru skilgreind eru 16 efstu í niðurstöðum í sameiginlegum viðmiðum ÍSÍ og 

BFSÍ í Afreksstefnu BFSÍ. 

Hér fyrir neðan er hægt að finna lista yfir þá íþróttamenn sem komust í úrslit landsliðsverkefna á árinu í sam-

ræmi við skilgreiningar/viðmið BFSÍ/ÍSÍ í Afreksstefnu BFSÍ. Nafn sama íþróttamanns getur komið fram oft ef 

sá íþróttamaður hefur verið í úrslitum í fleiri en einu landsliðsverkefni í viðkomandi flokkun, en ef einstaklingur 

var í úrslitum oft í sama landsliðsverkefni er aðeins hæsta niðurstaða viðkomandi tekin fram. Listinn er aðeins 

yfir íþróttamenn sem komust í úrslit viðkomandi landsliðsverkefnis (16 efstu). 

Íþróttamenn í úrslitum A landsliðsverkefna 2022 
Guðbjörg Reynisdóttir – EM innandyra – 5 sæti  

Astrid Daxböck – EM innandyra – 7 sæti 

Sveinbjörg Rósa Sumarliðadóttir – EM innandyra – 7 sæti  

Ewa Ploszaj – EM utandyra – 7 sæti  

Guðmundur Örn Guðjónsson – EM innandyra – 8 sæti  

Alfreð Birgisson – EM innandyra – 8 sæti  

Albert Ólafsson – EM innandyra – 8 sæti  

Guðný Gréta Eyþórsdóttir – EM innandyra – 9 sæti  

Valgerður E. Hjaltested – EM innandyra – 9 sæti  

Oliver Ormar Ingvarsson  – EM innandyra – 9 sæti  

Haraldur Gústafsson – EM innandyra – 9 sæti  

Anna María Alfreðsdóttir – EM utandyra – 9 sæti  

Sveinbjörg Rósa Sumarliðadóttir – EM utandyra – 9 sæti  

Ewa Ploszaj – EM utandyra – 9 sæti 

  
Guðbjörg Reynisdóttir á EM innandyra 

Sveigboga karla liðið í 16 liða úrslitum gegn Úkraínu á EM innandyra, frá vinstri Guðmundur, Oliver og Haraldur. Anna að spotta 

Íþróttamenn í úrslitum B landsliðsverkefna 2022 
Anna María Alfreðsdóttir – EM ungmenna innandyra – 4 sæti  

Freyja Dís Benediktsdóttir – EM ungmenna innandyra – 5 sæti  

Sara Sigurðardóttir – EM ungmenna innandyra – 5 sæti  

Valgerður E. Hjaltested – EM ungmenna innandyra – 5 sæti  

Nói Barkarson – EM ungmenna innandyra – 8 sæti  

Nóam Óli Stefánsson – EM ungmenna innandyra – 8 sæti  

Daníel Hvidbro Baldursson – EM ungmenna innandyra – 8 sæti  

Anna María Alfreðsdóttir – EM ungmenna utandyra – 5 sæti  

Freyja Dís Benediktsdóttir – EM ungmenna utandyra – 5 sæti  

Eowyn Marie Mamalias – EM ungmenna utandyra – 5 sæti  

Ragnar Smári Jónasson – EM ungmenna utandyra – 9 sæti  

Valgerður E. Hjaltested – EM ungmenna utandyra – 9 sæti  

Marín Aníta Hilmarsdóttir – EM ungmenna utandyra – 9 sæti  

Halla Sól Þorbjörnsdóttir – EM ungmenna utandyra – 9 sæti 

 

  

Anna María Alfreðsdóttir í brons úrslitaleik EM U21 trissuboga kvenna gegn Ipek Tomruk. Haraldur Gústafsson í þjálfaraboxinu. 

Oliver Ormar Ingvarsson í útsláttarkeppni á Heimsbikarmóti í París 

Marín Aníta Hilmarsdóttir og Dagur Örn 
Fannarsson. Brosmilt par á París World Cup 

Íþróttamenn í úrslitum C landsliðsverkefna 2022 
Freyja Dís Benediktsdóttir – NM Ungmenna – 1 sæti  

Þórdís Unnur Bjarkadóttir – NM Ungmenna – 1 sæti  

Ragnar Smári Jónasson – NM Ungmenna – 2 sæti  

Eowyn Maria Mamalias – NM Ungmenna – 2 sæti  

Anna María Alfreðsdóttir – NM Ungmenna – 2 sæti  

Ísar Logi Þorsteinsson – NM Ungmenna – 2 sæti 

Valgerður E. Hjaltested – NM Ungmenna – 3 sæti  

Heba Róbertsdóttir – NM Ungmenna – 3 sæti  

Aríanna Rakel Almarsdóttir – NM Ungmenna – 3 sæti  

Auðunn Andri Jóhannesson – NM Ungmenna – 3 sæti  

Anna Guðrún Yu Þórbergsdóttir – NM Ungmenna – 5 sæti  

Melissa Tanja Pampoulie – NM Ungmenna – 5 sæti  

Halla Sól Þorbjörnsdóttir – NM Ungmenna – 7 sæti  

Veigar Finndal Atlason – NM Ungmenna – 7 sæti  

Anna María Alfreðsdóttir – Veronicas Cup WRE – 1 sæti  

Freyja Dís Benediktsdóttir – Veronicas Cup WRE – 1 sæti  

Eowyn Marie Mamalias – Veronicas Cup WRE – 1 sæti  

Marín Aníta Hilmarsdóttir – Veronicas Cup WRE – 5 sæti  

Valgerður Einarsdóttir Hjaltested – Veronicas Cup WRE – 5 sæti  

Astrid Daxböck – Veronicas Cup WRE – 5 sæti  

Guðmundur Örn Guðjónsson – Veronicas Cup WRE – 6 sæti  

Dagur Örn Fannarsson – Veronicas Cup WRE – 7 sæti   

 

Anna María Alfreðsdóttir (h/m) eftir sigur í brons úrslitum einstakling. World Ranking Event í Slóveníu. Marín (v/m) var að spotta 

Freyja Dís Benediktsdóttir Norðurlandameistari U18  
- Mynd World Archery Nordic 

Bogfimi er skilgreind sem einstaklingsíþrótt innan ÍSÍ. Í einstaklingsíþróttum eru allar niðurstöður skilgreindar 

sem niðurstöður fyrir einstakling, óháð því hvort að niðurstöðurnar séu úr einstaklingskeppni (individual), liða-

keppni (team) eða blandaðri liðkeppni (mixed team), og óháð því hve oft íþróttamaður tekur þátt á móti s.s. 

með því að keppa í trissuboga og sveigboga, einstaklingskeppni og/eða liðakeppni. Miðað er við hæstu niður-

stöðu íþróttamanns af móti. Forsendan er m.a. að til að ná árangri í liðakeppni þurfa allir einstaklinga í liðinu í 

einstaklingsíþrótt almennt að sýna góðan árangur til þess að ná árangri sem lið. Dæmi úr hópíþrótt væri ef 

handboltalandslið lendir í 3 sæti í hvaða sæti var markvörðurinn? Væntanlega í 3 sæti ásamt öllum liðsfélögum. 

Þessar skilgreiningar í Afreksstefnu BFSÍ eru byggðar viðmiðum í reglugerð Afrekssjóðs ÍSÍ, yfirfarin af starfsfólki 

Afreks- og Ólympíusviðs ÍSÍ og starfsfólki Afrekssjóðs ÍSÍ. Tilgangur viðmiðana er að gera samanburð mögulegan 

og auðveldan á milli gífurlega ólíkra íþrótta innan íþróttahreyfingarinnar m.a. svo að mögulegt sé að flokka 

sérsambönd í afreksflokka eftir árangri þeirra, umgjörð og fleiri atriðum. BFSÍ skapar því viðmiðin í Afreksstefnu 

BFSÍ en ÍSÍ fer yfir þau og þarf að samþykkja þau viðmið. 

Afrekslistar 
Bogfimi afrekslistar geta verið 

flóknir fyrir mörgum enda um 

margar íþrótta og keppnis-

greinar um að ræða. Samtals 

eru 42 ranking listar hjá WA. 

10 heimslistar, 10 Evrópu-

listar, 16 World Series heims-

listar og 6 World Cup heimslistar. Hér er hægt að sjá töflu sem inniheldur flesta „ranking“ lista sem heims-

sambandið flokkar sem heimslista eða heimsálfulista (hvorki tafla né tölurnar innihalda afrekslista fatlaðra sem 

eru 22 ranking listar til viðbótar). 

Sveinbjörgu kemur á óvart endurgjöf liðsfélaga í 8 liða úrslitum gegn Ítalíu á EM innandyra. Hélt að skotið væri lélegt en var 10 

WA/WAE

Heimslisti

Sveigbogi

Einstaklinga

Karla

Kvenna

Liða

Karla

Kvenna

Blandað lið

Trissubogi

Einstaklinga

Karla Kvenna

Liða

Karla

Kvenna

Blandað lið

Evrópulisti

Sveigbogi

Einstaklinga

Karla

Kvenna

Liða

Karla

Kvenna

Blandað lið

Trissubogi

Einstaklinga

Karla

Kvenna

Liða

Karla

Kvenna

Blandað lið

World Series

Elite

Sveigbogi

Karla

Kvenna

World Series og World Cup ranking listar gilda fyrir 

hvert tímabil (ár) og stig eru gefin fyrir árangur í 

mótaröðunum, og byrjar því upp á nýtt á hverju ári.  

Stig á heimslista og heimsálfulista (klassísku) fyrnast 

á tveim árum. Klassísku listarnir voru upprunalega 

utandyra heimslistar en var breytt 2022 svo að þeir 

innihalda að hluta sum innandyra mót og sum víða-

vangsbogfimi mót. Hugsunin er að reyna að skapa 

afrekslista sem næði yfir sem stærstan hluta af bog-

fimi íþrótta og mögulegt væri. Sú breyting er á til-

raunastigi sem stendur. Á klassíska heimslistanum og 

heimsálfulistanum eru aðeins gefin stig fyrir að 

komast áfram eftir undankeppni á alþjóðlegum stór-

mótum s.s. HM/EM, World Cup, World Series og 

heimsálfubikarmótum (s.s. Evrópubikarmótum). 

Til að auðvelda fyrir almenningi og áhugamönnum að 

fylgjast með stöðu BFSÍ í heiminum og Evrópu er 

hægt að horfa í töflurnar hér til hliðar. Þær svara á 

einfaldan máta er tveim spurningum: „Hvað er hæsta 

lið BFSÍ á afrekslistum?“ og „Hvað er hæsti íþrótta-

maður BFSÍ á afrekslistum í?“. Á hinum klassíska 

heims- og Evrópulista.  

Staða á heims- og Evrópulistum er gott viðmið fyrir 

árangur og stöðu sérsambands og íþróttafólks þess. 

En þrátt fyrir töluvert magn af slíkum afrekslistum í 

bogfimi er ekki haldin heims- og Evrópulisti fyrir allar 

íþróttagreinar og keppnisgreinar. 

Heimssambandið er einnig að vinna að breytingum á 

heimslistum og er það m.a. tengt mögulegri innkomu 

trissuboga innandyra á Ólympíuleikana 2028 í Los 

Angeles. Það kemur í ljós 2023 hvort að sú viðbót 

gengur upp. En WA mun bæta trissuboga við á ÓL, 

spurningin er bara um fyrirkomulag þess sem IOC 

samþykkir. Í versta falli þarf að breyta liðakeppni úr 

3 í 2 manna liðakeppni til þess að búa til rúm fyrir 

trissuboga á ÓL í svipuðu formi og er þegar gert á Evr-

ópuleikum. En það er minnst aðlaðandi möguleikinn.  

Á síðustu síðum skýrslu stjórnar er að finna saman-

tekt og þróun stöðu Íslands síðasta áratug á þessum 

20 klassísku bogfimi heims- og Evrópulista. 170 

aðildarþjóðir eru að heimssambandinu WA og 50 

aðildarþjóðir að Evrópusambandinu WAE sem 

stendur. Núverandi stöðu á heims- og Evrópulistum 

er hægt að finna á vefsíðunni worldarchery.org. 

Staða miðast við áramót, ekki hæstu stöðu ársins. 

